
Yurtimizda inson qadrini 
ulugʻlash, aholi manfaatlarini 
taʼminlash, iqtisodiyotni 
erkinlashtirish va jahon 
bozorlariga dadil kirib borish 
boʻyicha salmoqli yutuqlarga 
erishdik. Jumladan, inson 
huquqlarini amalda eng 
oliy qadriyat darajasida 
taʼminlash maqsadida 
majburiy mehnat va bolalar 
mehnatiga toʻliq barham 
berildi. Soʻz va eʼtiqod 
erkinligi, gender tenglikni 
taʼminlash boʻyicha erishgan 
amaliy natijalarimiz 
eʼtirof etilmoqda. Ilk bor 
kambagʻallik mavjudligi tan 
olindi va uni qisqartirish 
uchun samarali tizim 
yaratildi. Bu tizim bilan 
davlat koʻmagiga muhtoj 
oilalar toʻliq qamrab olindi.

Qonun ustuvorligini taʼminlash, sud mustaqilligi 
va odil sudlov institutini mustahkamlash, xususiy 
mulk daxlsizligini kafolatlash borasidagi islohotlar 
qatʼiy davom ettirilyapti. Aholi va tadbirkorlar 
manfaatlarini ishonchli himoya qiladigan tizim 
— maʼmuriy sudlar tashkil etildi. Jamiyatda 
korrupsiyaga murosasizlik muhitini shakllantirish 
eng ustuvor vazifalardan biriga aylandi.

Konsalting xizmati

SUVDAN FOYDALANISH 
SAMARADORLIGINI 

OSHIRISH CHORALARI 
KO‘RIB CHIQILDI

Xususan, Imom Buxoriyning “Adab ul-
mufrad” hadislar toʻplamida maslahat bilan ish 
yuritishning nechogʻliq ulugʻ va hayotda qanchalar 
katta ahamiyatga ega ekani eʼtiborga olinib,  
qaysi bir qavm maslahat bilan ish tutsa, albatta, 
hidoyat topishiga urgʻu beriladi. Amir Temurning 
“Tuzuklar”ida ham davlat ishlarining oʻndan 
toʻqqiz ulushi kengash, tadbir va mashvarat bilan 

bajo etilishi alohida  eʼtirof etilgan. Demoqchi 
boʻlganimiz, azaldan oqil kishilar biror ishga 
qoʻl urmoqchi boʻlsa, albatta, ilmli, yoshi ulugʻ, 
hayotiy tajribasi katta, aqli raso va fikri tiniq 
kishilar maslahatini olib, shundan soʻng bajarishga 
kirishgan. Shu bois, xalqimiz orasida “Maslahatli 
toʻy tarqamas” degan mashhur naql hali-hanuz 
keng qoʻllanadi.

2024-yil — Yoshlar va biznesni qo‘llab-quvvatlash yili

Bugun dunyo sahnasida Yangi Oʻzbekiston degan nom 
yangramoqda. U oʻzining bor boʻy-bastini intellektual yoshlar 
timsolida koʻrsatyapti. Davlatimiz tom maʼnoda taraqqiyotning 
yangi bosqichiga chiqayotganiga guvohmiz. Keng koʻlamli 
islohot va yangilanishlar nafaqat mamlakatimiz, balki 
mintaqamizda ham hamkorlik hamda barqarorlik ruhiyati 
shakllanishiga sabab boʻlyapti. 

Bunday oʻzgarish va yangilanishlar davrida yoshlar maʼnavi-
yati, dunyoqarashi, ijtimoiy-iqtisodiy holati, kayfiyatini oʻrga-
nish, orzu-umidlariga quvvat berish davlat siyosatidagi muhim 
vazifalar qatoriga kiradi. Zero, yosh avlod har qanday mamlakat 
istiqbolini belgilaydigan ulkan strategik qudratdir. Shu bois, 
Oʻzbekistondagi yoshlar siyosati koʻplab davlatlar uchun ando-
za boʻlmoqda, desak mubolagʻa boʻlmaydi. 

Yangi yil  tabrigi haqida

Suv tanqisligi tobora kuchayayotgan bugungi zamonda 
mamlakatimizda uni qadrlash, tejab foydalanishga 
alohida eʼtibor qaratilmoqda. Soʻnggi yillarda 472 ming 
gektar yer tomchilatib va 48 ming gektari yomgʻirlatib 
sugʻorishga oʻtkazildi, 97 ming gektarda boshqa suv 
tejovchi texnologiyalar joriy qilindi. 649 ming gektar yer 
lazerli tekislandi.

Shunday chora-tadbirlar natijasida birgina 2023-yilda 
2 milliard kub metr suv tejalgan. Bu Buxoro viloyatining 
bir yillik suv sarfiga tengdir.

Ushbu ishlar koʻlamini yanada kengaytirish 
harakatlariga tizimdagi ayrim muammolar xalal bermoqda. 
Masalan, tuman irrigatsiya boʻlimlarining vakolatlari 
xoʻjaliklararo kanallar bilan cheklangan. Suv yetkazish 
xizmatlari samarali moliyalashtirilmagan. Tejamkor 
uskunalar oʻrnatish uchun tijorat banklari tomonidan 
ajratilayotgan kreditlar fermerlarni oʻziga jalb qilmaydi.

Shu bois, davlatimiz rahbarining topshirigʻiga 
asosan, quyi boʻgʻinda suv resurslarini boshqarish 
tizimini takomillashtirish hamda suv resurslaridan 
foydalanish samaradorligini oshirish boʻyicha takliflar 
ishlab chiqildi.

Unga koʻra, tuman irrigatsiya boʻlimlari va maxsus 
xizmatlar negizida “Suv yetkazib berish xizmatlari” davlat 
muassasalari tashkil qilinadi. Ular ekskavator va boshqa 
texnikalar bilan taʼminlanadi. Bu sugʻorish tarmoqlariga 
xizmat koʻrsatish ishlarini ikki barobarga arzonlashtiradi.

Shuningdek, barcha sugʻorish tarmoqlarini xatlovdan 
oʻtkazish, egalari boʻyicha biriktirish hamda har birining 
yagona identifikatsion raqamini ishlab chiqish koʻzda 
tutilmoqda.

Maʼlumki, joriy yildan dalagacha yetkazilgan 1 
kub metr suv uchun soliq 100 soʻm etib belgilandi. 
Koʻpchilikning ongida oʻrnashib qolgan “suv —  tekin” 
degan tushunchani oʻzgartirish vaqti keldi.

Suv isteʼmolchilari bilan hisob-kitobni shu tamoyil 
asosida yoʻlga qoʻyish taklif qilinmoqda. Jumladan, 
2025-yildan boshlab, dalada suv hisoblagich oʻrnatgan va 
tejamkor texnologiyalarni qoʻllaydigan fermerlar uchun 
soliq koeffitsiyenti kamaytiriladi. Aksincha holatlarda 
esa oshiriladi. Shu bilan birga, suv yetkazib berish uchun 
toʻlovlar bekor qilinadi.

Yigʻilishda suv tejovchi texnologiyalarni joriy qilishni 
ragʻbatlantirish choralari ham koʻrib chiqildi.

Qayd etilganidek, buning uchun imtiyozli kredit 
liniyasi tashkil qilinmoqda. Xususan, kreditlar 2 yillik 
imtiyozli davr bilan 5 yil muddatga 14 foizlik stavkada 
ajratiladi. Qoraqalpogʻiston Respublikasi va Xorazm 
viloyatidagi loyihalar uchun esa 10 foiz boʻladi. Kredit 
olishda fermerlardan mol-mulk garovi talab qilinmaydi.

Shuningdek, kreditlar “onlayn” ajratilishi yoʻlga 
qoʻyilmoqda. Bu borada Agrobank tomonidan “Suvkredit.
uz” tizimi ishlab chiqilgan. Yana bir muhim tomoni, endi 
pudratchilarga suv tejovchi texnologiyalarni faqat ishchi 
loyiha asosida qurish, oʻrnatilgan tizimlarga kamida 2 yillik 
kafolat berish va kamida 5 yillik servis xizmati koʻrsatish 
kabi qoʻshimcha majburiyatlar yuklatilmoqda. Bu talablarni 
bajarmaydigan pudratchilar tizimga kiritilmaydi.

Maʼlumki, bugungi kunda suv tejovchi tizim joriy 
qilingan har bir gektar uchun 8 million soʻm miqdorida 
subsidiya beriladi. Shu paytgacha bu mablagʻning 50 foizi 
texnologiya oʻrnatilgan yilda, qolgani kelgusi yili uning 
ishlatilishiga qarab toʻlanar edi. Endi bu borada ham 
qulaylik yaratilib, barcha subsidiya mablagʻlarini oʻsha 
yilning oʻzida toʻlab berish belgilanmoqda.

Davlatimiz rahbari bu takliflarni maʼqullab, soʻnggi 
isteʼmolchigacha boʻlgan tizimni toʻgʻri yoʻlga qoʻyish, 
suvni tejash ishlarini kengaytirish boʻyicha koʻrsatmalar 
berdi.

Prezident Shavkat Mirziyoyev 4-yanvar kuni qishloq xoʻjaligida 
suv resurslaridan foydalanish samaradorligini oshirishga qaratilgan takliflar 

taqdimoti bilan tanishdi.

Oʻzbekiston Respublikasi Qurolli Kuchlari mamlakat hududiy yaxlitligi, 
xalqimizning osuda hayotini taʼminlash, ayniqsa, yosh avlodni vatanparvarlik ruhida 

tarbiyalashda gʻoyat muhim oʻrin tutadi. Keyingi yillarda milliy armiyamiz har qanday 
tahdid va xavf-xatarga qarshi munosib zarba bera oladigan kuchga, el-yurtimiz tayanchi 

va suyanchiga aylandi.

Prezident Shavkat Mirziyoyevning Oʻzbekiston 
xalqiga yoʻllagan Yangi yil bayrami tabrigida 2024-yil 

mamlakatimizda “Yoshlar va biznesni qoʻllab-quvvatlash 
yili”, deb eʼlon qilindi.  Bu yurtimizda yoshlarga boʻlgan  

eʼtiborni kuchaytirishi va tadbirkorlikni qoʻllab-quvvatlash 
boʻyicha ishlar koʻlamini yanada kengaytirishi tabiiy.

Oʻzbekistonning 2024-yilda belgilangan davlat siyosati ning 
 ustuvor yoʻnalishlari nafaqat yurtimiz vakillari, balki xorijiy  
 ekspertlar hamjamiyati va yetakchi  ommaviy  axborot vositalari 
 tomonidan ham  olqishlanmoqda.

Davomi 3-betda

Davomi 2-betda Davomi 2-betda Davomi 4-betda

Davomi 5-betda

“Maslahat” soʻzi biror ishni 
qanday qilish kerakligi 
haqida yoʻl-yoʻriq tarzidagi 
mulohaza, tavsiya, taklif, fikr 
olish kabi maʼnolarni bildiradi. 
Muqaddas kitoblarda ham 
barcha ishda maslahat — 
kengash bilan ish tutishga 
undovchi jumlalar bor.

zamirida yangi 
tahrirdagi Konstitutsiyaning 

muhim oʻrni bor

Xorijiy investor va hamkorlarimiz uzoq 
kutgan yengillik va imkoniyatlar iqtisodiy 
islohotlarda oʻz aksini topmoqda. Valyuta 
tizimi erkinlashtirilgani, tashqi bozorlarga 
chiqish boʻyicha toʻsiqlar bartaraf etilgani, 7 
mingdan ziyod xom-ashyo va tovarga bojxona 
bojlari bekor qilingani natijasida tashqi savdo 
aylanmasi ikki karra oshdi. Shu bilan birga, 

soliq yuki qariyb 2 barobar kamaydi, soliq 
maʼmuriyatchiligi soddalashtirildi. Islohotlarga 
ishonch ortgani tufayli yillik xorijiy sarmoya 
hajmi 2017-yildagiga nisbatan 3 barobar 
koʻpaydi. Qulay biznes muhiti yaratilgani 
natijasida tadbirkorlar soni 4 barobar oshdi.

yoxud siyosatning 
ma’naviy qiyofasi

Bugun Qurolli Kuchlarimiz tom maʼnoda jamiyatning ajralmas qismi, 
mamlakatimiz barqarorligi va taraqqiyotining ishonchli kafolati, yoshlar va harbiy 

xizmatchilarni vatanparvarlik ruhida tarbiyalaydigan muhim institutga aylanmoqda, 
desak ayni haqiqatni aytgan boʻlamiz.

2 SIYOSAT

Armiya va xalq — bir tan-u bir jon

YANGI O‘ZBEKISTON

Boshlanishi 1-betda

Boshlanishi 1-betda

Oʻzbekiston Respublikasi Korrupsi-
yaga qarshi kurashish milliy kengashin-
ing oʻtgan yil 23-avgustdagi majlisida 
Namangan shahri tarkibidagi Davlatobod 
tumanida “Korrupsiyasiz hudud” loyihasi 
doirasida amalga oshirilgan ishlarni keng 
jamoatchilik va ommaviy axborot vosita-
lari vakillari ishtirokida muhokama qilish 
koʻzda tutilgan edi. Shuningdek, 16 ta band, 

Xususan, Slovakiyaning ommabop 
va nufuzli “Financovaya gazeta”sida 
“Prezident Shavkat Mirziyoyev 2024-yil-
ni Oʻzbekistonda “Yoshlar va biznesni 
qoʻllab-quvvatlash yili”, deb eʼlon qildi” 
sarlavhali maqola chop etildi.

“Comenius Analytica” tahliliy markazi 
bosh direktori va nashr muharriri Vlado Ba-
chishinning mazkur  materialda  davlatimiz 
rahbarining Oʻzbekiston xalqiga yoʻllagan 
Yangi yil tabrigida  bildirilgan samimiy ti-
laklar va mamlakatimizni yanada  rivojlan-
tirish boʻyicha  muhim tashabbuslarning 
mazmun-mohiyati hamda ahamiyati bataf-
sil tahlil qilingan.

“Yangi yilda Oʻzbekistonga xorij sar-
moyasini jalb etish, tadbirkorlik va xususiy 
mulkchilik uchun keng imkoniyatlar yara-
tish faollashadi, — deb yozgan muallif. — 
Bu haqda Oʻzbekiston Prezidenti mamlakat 
xalqiga yoʻllagan Yangi yil tabrigida aytib 
oʻtdi”.

“Financovaya gazeta”da  eʼlon qilingan 
maqolada taʼkidlanganidek,  joriy yilda res-
publikada ilm-fan, innovatsiya, IT kabi so-
halarni, “yashil” va raqamli texnologiyalar-
ni rivojlantirishga alohida eʼtibor qaratiladi.

Bundan tashqari, yangi ish oʻrinlari 
tashkil etish, aholi daromadlarini oshirish 
davlat rahbariyatining eʼtibor markazida 
boʻladi. Ish haqi, pensiya, stipendiya va na-
faqalar miqdori koʻpaytiriladi. Xotin-qizlar 
va nuroniylarni, yordamga muhtoj insonlar-
ni qoʻllab-quvvatlashga alohida ahamiyat 
beriladi. Ijtimoiy sohalar rivoji mutlaqo 
yangi bosqichga koʻtariladi. 

“Oʻzbekiston yetakchisi 2023-yil el-
yurt uchun qut-barakali va omadli kelganini 
aytib oʻtdi. Eng muhimi, yurtda tinchlik-oso-
yishtalik, turli millat vakillari oʻrtasida doʻst-
lik va hamjihatlik hukm surayotgani alohida 
urgʻulandi”, deb yozgan Vlado Bachishin.

Kuvaytning yetakchi  “Q8 Press” elek-
tron nashrida “Prezident Shavkat Mirziyo-
yev 2024-yilni Oʻzbekistonda “Yoshlar va 

Tarixan qisqa davrda mamlakatimiz 
suvereniteti va hududiy yaxlitligi, sarhad-
larimiz daxlsizligini ishonchli himoya qi-
lishga qodir, tezkor va ixcham milliy armi-
ya tashkil etildi. Milliy armiyamizning 
tashkiliy tuzilmalarini takomillashtirish 
boʻyicha chora-tadbirlar qoʻshinlarning 
jangovar tayyorgarligi, harbiy qudrati va 
salohiyatini yanada oshirish imkonini ber-
di. Shuningdek, qoʻshin turlari oʻrtasida 
oʻzaro hamkorlikni taʼminlash boʻyicha 
taʼsirchan mexanizmlar yoʻlga qoʻyilib, 
eng murakkab vazifalarni ham tezkor-
lik bilan bajaradigan boʻlinmalar tashkil 
etildi. Qoʻshinlarning jangovar va ruhiy 
tay yorgarlik darajasi oshirildi. Mudofaa 
sohasidagi islohotlar natijasini qator nu-
fuzli xalqaro harbiy mashgʻulot va mu-
sobaqalarda Oʻzbekiston harbiy jamoala-
rining faxrli oʻrinlarni egallab kelayotgani 
misolida yaqqol koʻrish mumkin.

Bir paytlar aksariyat ota-onalar farzan-
dini askarlikdan olib qolishga harakat qil-
gan boʻlsa, bugun “Mening oʻgʻlim ham 
Qurolli Kuchlar safida xizmat qilsin”, 
deb yuksak ishonch va faxr tuygʻusi bilan 
armiyaga joʻnatmoqda. Hozir yigitlarimiz 
uchun harbiy sohada xizmat qilish nafaqat 
burch, balki shon-sharaf ishiga aylandi.

Ayni paytda Qurolli Kuchlar tizimida-
gi tub islohotlarda “Inson qadri uchun” 
degan muhim tamoyil markaziy oʻringa 
qoʻyilmoqda. Sohadagi saʼy-harakatlar 
yoshlar qalbida armiya bilan faxrlanish, 
Vatan himoyachisi boʻlishga intilishni 
kuchaytirmoqda. Qurolli Kuchlar aka-
demiyasi, yangi tashkil etilgan Harbiy-tib-
biyot akademiyasi, “Temurbeklar makta-
bi” harbiy-akademik litseylari va boshqa 
ixtisoslashtirilgan taʼlim muassa salari pro-
fessional kadrlar tay yorlanadigan maskan-
larga aylandi. Bu orqali yoshlar oʻrtasida 
harbiy xizmatga qiziqish va intilish yana-
da oshdi.

Bugun Qurolli Kuchlarimiz tom 
maʼnoda jamiyatning ajralmas qismi, 
mamlakatimiz barqarorligi va taraqqiyo-
tining ishonchli kafolati, yoshlar va harbiy 

xizmatchilarni vatanparvarlik ruhida tar-
biyalaydigan muhim institutga aylanmoq-
da, desak ayni haqiqatni aytgan boʻlamiz. 
Poytaxtimizda barpo etilgan “Gʻalaba 
bogʻi” va “Shon-sharaf” muzeyi majmuasi 
esa harbiy xizmatchilar, xalqimiz, ayniq-
sa, yoshlar uchun harbiy tarixni va buyuk 
ajdodlarimiz qahramonligi oʻrganiladigan 
markazga aylanib borayotir.

Uzoq harbiy qismlarda xizmat qi-
lish, garnizonma-garnizon koʻchib yu-
rish, mashaqqatlarga chidash nafaqat har-
biy xizmatchidan, balki uning oilasidan 
ham katta sabr-bardosh talab etadi. Shu 
bois, harbiy xizmatchilarning ijtimoiy hi-
moyasini taʼminlash muhim masaladir. 
Davlatimiz rahbari Prezidentlik faoliya-
tining dastlabki yillaridayoq milliy armi-
yamizni isloh qilish, Qurolli Kuchlarning 
tashkiliy tuzilmasi va dislokatsiya tizimini 
takomillashti rish, qoʻshinlarni zamonaviy 
qurol-aslaha va texnika bilan taʼminlash, 
harbiy xizmatchilarning jangovar tayyor-
garligi va shayligi, kasbiy mahoratini oshi-
rishga alohida eʼtibor qaratib kelmoqda.

Oʻtgan davrda boʻlinmalarning texnik 
va zaxira taʼminoti tizimi tubdan qay-
ta koʻrib chiqildi, autsorsing xizmatlari 
va harbiy klasterlar tizimi joriy qilindi. 
Mudofaa sanoati majmuasi korxonalari 
faol rivojlantirilmoqda, ayrim turdagi 
qurol-yarogʻ va texnika turlarini ishlab 
chiqarish hamda modernizatsiya qilishni 
mahalliylashtirish jarayoni boshlandi.

Harbiy xizmatchilarning oila aʼzolari 
uchun qoʻshimcha yangi ish oʻrinlari 
yaratildi. Koʻplab harbiy pensionerlar 
ishga joylashtirildi. Mudofaa tizimi ning 
jangovar salohiyatini oshirish boʻyi-
cha katta ishlar qilinib, harbiy boshqa-
ruv tizimi deyarli yangidan barpo etildi. 
Qurolli Kuchlar, huquqni muhofaza qi-
luvchi organlar faoliyati ustidan fuqaro-
lik va parlament nazoratini kuchaytirish 
boʻyicha tashkiliy-huquqiy mexanizmlar 
amaliyotga joriy etildi. Jumladan, Oliy 
Majlis Qonunchilik palatasi va uning 
masʼul qoʻmitasi tomonidan harbiy quri-
lish sohasidagi siyosatni amalga oshirish, 
jamoat xavfsizligini taʼminlashga oid dol-
zarb masalalar yuzasidan kuch tuzilmalari 
rahbarlarining axborotini tizimli asosda 
eshitib borish amaliyoti yoʻlga qoʻyildi.

Masalan, parlament nazorati tadbir-
lari doirasida tegishli vazirlik va idoralar 
tomonidan yoshlarni harbiy-vatanpar-
varlik ruhida tarbiyalash, chaqiruvga 
qadar boshlangʻich tayyorgarlik fanini 
oʻqitish, harbiy xizmatga chaqirilayotgan 
fuqarolarni tibbiy koʻrikdan oʻtkazish, 
harbiy xizmatchilarning professional va 
axloqiy-ruhiy tayyorgarligini yaxshilash, 
davlat byudjetidan ajratilgan mablagʻdan 
maqsadli va samarali foydalanish hamda 
boshqa dolzarb masalalar boʻyicha oʻr-
ganish va eshituvlar oʻtkazilmoqda.

Yoshlar va biznesni qoʻllab-quvvat-
lash yilida ham bu boradagi ishlar yana-
da kuchayib, mutlaqo yangi bosqichga 
koʻtariladi. Xususan, harbiy qismlarda 
shaxsiy tarkibning jangovar tayyorgarligi-
ni, bilim va malakasini oshirish, dunyoqa-
rashini kengaytirish, kasbiy va madaniy 
qiziqishini qoʻllab-quvvatlashga alohida 
eʼtibor qaratiladi. Ayniqsa, harbiy xiz-

matchilar, soha faxriylarini, ularning oila 
aʼzolarini ijtimoiy qoʻllab-quvvatlash, 
moddiy va tibbiy taʼminotini yaxshilash, 
hududlarda harbiylar uchun uzoq muddat-
li, imtiyozli kreditlar asosida koʻp qavatli 
uy-joylar barpo etish eng muhim yoʻna-
lishlardan biri boʻlib qoladi.

Shu yil 2-yanvar kuni mudofaa qu-
rilishi va Oʻzbekiston Respublikasi 
Qurolli Kuchlarini rivojlantirish masa-
lalariga bagʻishlangan yigʻilishda ham 
ushbu masalaga alohida eʼtibor qaratil-

di. Qoʻshinlarning jangovar shayligi va 
qobiliyatini yanada oshirish, zamonaviy 
qurol-yarogʻ va harbiy texnika bilan 
taʼminlash, mavjud qurol-yarogʻ namu-
nalarini modernizatsiya qilish, shuning-
dek, harbiy xizmatchilar, oila aʼzolari va 
Qurolli Kuchlar faxriylarini ijtimoiy hi-
moya qilish masalalari muhokama qilindi.

Oʻtgan davrda qoʻshinlarning jangovar 
va maʼnaviy-maʼrifiy tayyorgarligi, bosh-
qaruv organlari, birlashmalar, qoʻshilma 
va qismlar, oliy harbiy taʼlim muassasa-
larining faoliyat samaradorligini oshirish 
boʻyicha salmoqli ishlar bajarildi. Xusu-
san, harbiy shaharchalarda “Temir daf-
tar”ga kiritilgan oilalar farzandlari uchun 
fan, sport va sanʼat turlari boʻyicha toʻga-
rak hamda seksiyalar tashkil etish, ularni 
brigada komandirlari va harbiy okrug qoʻ-
mondonlariga biriktirish amaliyoti yoʻlga 
qoʻyildi.

Shuningdek, harbiy xizmatchilar 
va oila aʼzolarining ijtimoiy himoyasi 
kuchaytirildi. Bu saʼy-harakatlar natijasi-
da qoʻshinlarning jangovar tayyorgarlik 
samaradorligi, harbiy xizmatchilarning 
professionalligi, jangovar ruhi va psi-
xologik shayligi sezilarli darajada oshdi. 
Shu bilan birga, harbiy oliy taʼlim muas-
sasalari faoliyatida harbiy kadrlarni ilgʻor 
texnologiyalar asosida tayyorlash boʻyi-
cha yangi tizim joriy qilindi. Qolaversa, 
harbiy sohani raqamlashtirishga alohida 
eʼtibor qaratilib, qoʻshinlarni boshqa-
rishning zamonaviy avtomatlashtirilgan 
tizimi bosqichma-bosqich joriy etilmoq-
da, aloqa tizimi takomillashtirilmoqda.

Bugungi globallashuv va keskin raqo-
bat davrida dunyoning turli burchagida, 
jumladan, mintaqamizda yuz berayotgan 
qurolli mojaro va qarama-qarshiliklar, 
yangi tahdid va xatarlar bizdan doimo 
ogoh va hushyor boʻlishni talab etadi. 
Ana shunday gʻoyat masʼuliyatli vazi-
yatda mamlakatimizda tinchlik va oso-
yishtalikni, fuqarolarning konstitutsiyaviy 
huquq va erkinliklarini kafolatlash ham-
da himoya qilishda Qurolli Kuchlarimiz, 
xavfsizlik va huquqni muhofaza qiluvchi 

idoralarning oʻrni va ahamiyati tobora or-
tib bormoqda. Jonajon Oʻzbekistonimizda 
tinchlik va xavfsizlikni taʼminlash borasi-
dagi ishlarni yanada samarali tashkil etish 
har qachongidan ham muhim. Aynan shu-
ning uchun ham “Oʻzbekiston — 2030” 
strategiyasida Qurolli Kuchlarning raqa-
mli salohiyatini oshirish va axborot xavf-
sizligini taʼminlash, harbiy xizmatchilar-
ning zamonaviy axborot-kommunikatsiya 
texnologiyalaridan foydalanish boʻyicha 
bilim va koʻnikmasini oshirish muhim 
ishlardan biri etib belgilangan.

Ushbu dasturiy hujjatda qoʻshinlarning 
jangovar ruhi va salohiyatini yuksalti-
rish, xorijiy armiyalarning ilgʻor tajrib-
asini oʻrganish asosida qoʻshinlarning 
jangovar shayligi va mahoratini rivoj-
lantirish ham oʻz ifodasini topgan. Shu-
ningdek, Qurolli Kuchlar tuzilmalari bilan 
hamkorlikni kuchaytirish, birgalikdagi 
saʼy-harakatlarning samaradorligi va mu-
vofiqligini oshirish, yuqori malakali har-
biy kadrlarni tayyorlash tizimini munta-
zam takomillashtirish, oʻquv jarayoniga 
harbiy tayyorgarlikning zamonaviy usul-
larini keng joriy etish boʻyicha tizimli ish-
lar qilinadi.

Bularning barchasi mudofaa qo-
biliyatini mustahkamlash, qoʻshinlarni 
zamonaviy qurol-yarogʻ va texnika bilan 
taʼminlash, boʻlinmalarni boshqarishda 
axborot texnologiyalarini keng qoʻllash, 
jangovar tayyorgarlik hamda kasbiy ma-
horatni oshirish bundan keyin ham eng 
muhim va ustuvor vazifalardan boʻlib qo-
lishiga ishoradir.

Faxriddin SAMADOV,
Oliy Majlis Qonunchilik 
palatasining Mudofaa va 
xavfsizlik masalalari qoʻmitasi 
aʼzosi

OSOYISHTALIGIMIZNING 
ISHONCHLI VA MUSTAHKAM QALQONI

DAVLATOBOD TUMANI KORRUPSIYASIZ 
HUDUD BOʻLA OLADIMI?

Islohot odimlari

Namanganda oʻtgan yil 20-noyabrdan 20-dekabrgacha belgilangan 
aksilkorrupsiya oyligi nihoyasiga yetdi. 
Mamlakatimizda jahon miqyosida global muammo sanalgan 
korrupsiyani jilovlash boʻyicha 2020-yil 29-iyunda Prezidentimizning 
“Oʻzbekiston Respublikasida korrupsiyaga qarshi kurashish tizimini 
takomillashtirish boʻyicha qoʻshimcha chora-tadbirlar toʻgʻrisida”gi 
farmoni qabul qilingan edi. Farmon ijrosini soʻzsiz taʼminlash 
maqsadida Korrupsiyaga qarshi kurashish agentligi va Namangan 
viloyati hokimligi tomonidan “Yoʻl xaritasi” ishlab chiqilgan. 

40 ta yoʻnalishdan iborat ushbu loyihada 
korrupsiyaga sabab boʻluvchi omillarni bar-
taraf etish choralari belgilangandi. Bu loyi-
haning avvalgisidan farqi shundaki, u aholi, 
korxona va tashkilotlar xizmatchilarining 
fikr-mulohazalari hamda takliflari asosida 
ishlab chiqildi.  

Yaqinda tuman  sektor rahbarlari amalga 
oshirgan ishlari yuzasidan  hisobot berdi.  

Maʼlum boʻlishicha, oʻtgan yilda tuman-
da ikkita korrupsiyaviy jinoyat sodir etilgan. 
2022-yili bunday jinoyatlar soni oltita edi. 
Koʻrinib turibdiki, jinoyat soni 60 foizdan 
koʻproqqa kamaygan. Shu oʻrinda taʼkid-
lash lozimki, jiddiy profilaktik tadbirlar tu-
fayli byudjet tashkilotlarida moliyaviy xato 
va kamchiliklar barvaqt aniqlanib, qariyb 
600 million soʻm miqdoridagi byudjet mab-
lagʻlari notoʻgʻri sarflanishining oldi olindi. 
Matbuot anjumanida masʼullar jurnalistlar, 
ijtimoiy tarmoq va keng jamoatchilik vakil-
larini qiziqtirgan savollarga atroflicha javob 
qaytardi.

Tuman hokimining oʻtgan yil 8-maydagi 
qaroriga muvofiq, hokimlik huzurida faollar-
dan iborat Jamoatchilik kengashi tuzilgan va 
uning nizomi, 11 kishilik  aʼzolari tasdiqlan-
gan. Tuman hokimligi, prokuratura, ichki 
ishlar va adliya boʻlimi, Prezident Xalq qa-
bulxonasida fuqarolarni qabul qilish xonalari 
namunaviy darajada jihozlangan, xonalarga 
kuzatuv kamerasi oʻrnatilgan. Davlat xarid-
lari va manfaatlar toʻqnashuvining oldini 

 olish borasida ochiqlik va shaffoflikka alohi-
da eʼtibor qaratilgan. 

Tuman IIB hisobidagi 34 nafar profilak-
tika inspektorining barchasi elektron tartib-
da ishlashi uchun zamonaviy planshet bilan 

taʼminlangan. Ayni kunlarda ularga “bodi” 
kamera berilyapti. Tuman prokuraturasi sud 
va boshqa huquqni muhofaza qilish organ-
lari bilan kelishilgan holda korrupsiyaviy 
murojaatlar, maʼmuriy va jinoyat ishlarining 
hisobotini doimiy  oʻrganib borishni yoʻlga 
qoʻydi. Shuningdek, tuman IIB Davlato-
bodda sodir etilgan korrupsiyaviy jinoyatlar 
roʻyxatini, qiyosiy-tahliliy maʼlumotlarni 
muntazam yangilab boryapti.

Darvoqe, oʻtgan yilning 11 oyida Davlato-
bod tumanida korrupsiya bilan bogʻliq ikkita 
jinoyat, iqtisodiyot soha va tarmoqlarida 162 
ta huquqbuzarlik qayd etilgan. Jumladan, tu-
man soliq inspeksiyasining hisobni yuritish 
va byudjet daromadlarini prognozlashtirish 
shoʻbasi davlat soliq bosh inspektori hamda 
“Agrobank” Davlatobod filiali boshqaruv-
chisi sobiq oʻrinbosariga Jinoyat kodeksin-
ing 209- va 210-moddalari bilan jinoiy ish 
qoʻzgʻatilgan.

Fuqarolarning huquqiy ongi va madani-
yatini yuksaltirish, jamiyatda korrupsiyaga 
murosasiz munosabatni kuchaytirish niyati-

da tumandagi Orzu, Nurobod, Gulshan, Mus-
taqillik, Porloq, Xalqlar doʻstligi, Toʻquvchi, 
Davlatobod, Istiqlol va Irvadon mahallalari-
dagi odamlar gavjum maskanlarga targʻibot 
bannerlari oʻrnatildi. Istiqlol, Mustaqillik va 
Porloq  mahallalarining markaziy chorra-
halaridagi led monitorli ekranlarda har kuni 
videoroliklar namoyish qilinmoqda. Shu-
ningdek, savdo markazlari, maishiy xizmat 
koʻrsatish obyektlari, “Yashil” dehqon bo-
zori va “Gʻirvon” savdo kompleksi atrofiga 
ushbu illatga qarshi kurashishga chorlovchi 
materiallar joylashtirilgan.  

Davlat xizmatchilari xizmat xonasiga 
korrupsiyaning ogʻir oqibatlaridan taʼsirchan 
xabardorlikka undovchi furshetka, flayer 
va targʻibot koʻrgazmalari oʻrnatildi. Kor-
rupsiyaga uchragan vaziyatlarda murojaat 
yuborish mumkin boʻlgan aloqa kanallari 
roʻyxati tuman hokimligi rasmiy veb-saytiga 
joylashtirilgan.

Bundan tashqari, shu kunlarda viloyat 
huquq-tartibot idoralari xodimlari   joylar-
ga chiqib, davlatimiz rahbarining oʻtgan yil 
19-dekabr kuni Korrupsiyaga qarshi kura-
shish boʻyicha yuksak xalqaro mukofot 
bilan taqdirlash marosimidagi nutqi maz-
mun-mohiyati, unda ilgari surilgan muhim 
tashabbuslarni aholi oʻrtasida keng targʻib 
 qilmoqda.

Doniyor ERMATOV,
Namangan viloyati hokimligi korrupsiyaga
qarshi ichki nazorat boʻlimi boshligʻi

Jumladan, yetakchi  xorijiy  ommaviy axborot   vositalari davlatimiz  rahbarining 
Yangi yil  bayrami munosabati  bilan  yoʻllagan  tabrigida  qayd etilgan istiqboldagi 
muhim rejalar va 2024-yilga berilgan nomning ahamiyatini keng yoritmoqda.  
Nashrlarga koʻra, bu Oʻzbekistonda aholi farovonligini oshirish, yoshlarni har 
tomonlama qoʻllab-quvvatlash hamda  ishbilarmonlik  muhitini yanada  yaxshilash 
surʼatlari oshishidan nishonadir.

biznesni qoʻllab-quvvatlash yili” deb eʼlon 
qildi” sarlavhali maqola joylashtirildi.   Ku-
vayt nashrining qayd etishicha, Oʻzbekiston 
hukumati xorijiy sarmoyalarni jalb qilishni 
faollashtirishni rejalashtirmoqda. Bu qa-
dam tadbirkorlik va xususiy mulkchilik 
uchun keng imkoniyatlar yaratishga qaratil-
gan. Xorijiy sarmoyaga eʼtibor iqtisodiy 
oʻsishni ragʻbatlantirishi va biznesni ken-
gaytirish uchun zarur kapitalni taʼminlashi 
 kutilmoqda.

Ushbu strategiya aholining turmush dara-
jasini va iqtisodiy barqarorligini oshirishga 
xizmat qiladi. Hukumat tomonidan ayollar, 
keksalar va muhtojlarni qoʻllab-quvvatlash 
davom ettiriladi. Bu majburiyat hukumat-

ning ijtimoiy adolat va farovonlikni taʼmin-
lashga sodiqligini bildiradi. 

Davlatlararo “Mir 24” telekanali saytida 
ushbu mavzuda eʼlon qilingan maqolada 
“Oʻzbekiston Prezidenti yangi 2024-yilda 
mamlakat iqtisodiyotiga xorijiy investit-
siyalarni jalb etish, tadbirkorlik va xusu-
siy mulk uchun keng imkoniyatlar yara-
tish yanada kuchaytirilishini taʼkidladi”, 
 deyiladi. 

Rossiyaning mashhur “TASS” axborot 
agentligi davlatimiz rahbarining Oʻzbekis-

ton xalqiga Yangi yil tabrigida qayd etilgan 
yangi ish oʻrinlari yaratish, aholi daromad-
larini oshirish, ish haqi, pensiya, stipendi-
ya va nafaqalarni oshirish boʻyicha rejalar 
haqida yozdi. 

“Inson qadrini ulugʻlash, aholimiz man-
faatlarini taʼminlash, buning uchun kuch-
li iqtisodiyot barpo etish bizning asosiy 
vazifamizdir. Shu maqsadda 2024-yilni 
mamlakatimizda “Yoshlar va biznesni qoʻl-
lab-quvvatlash yili”, deb eʼlon qildik”, deya 
Oʻzbekiston Prezidenti soʻzlaridan  iqtibos 
keltirgan agentlik. 

3JARAYON
Xorijiy investorlar bilan birgalikda davlat-xususiy sheriklik 

mexanizmini joriy etgan holda, energetika, transport, sogʻliqni saqlash, taʼlim, infratuzilmani 
rivojlantirish va yoʻl qurilishi sohalarida umumiy qiymati 

15 milliard dollarlik 200 dan ortiq loyihani amalga oshirish maqsadi ilgari surilgan.

2024-yil 5-yanvar, 3-son

Taraqqiyot yo‘li

YANGI O‘ZBEKISTON

Eng muhimi, siyosiy va iqtisodiy islo-
hotlarga xalqimiz toʻliq ishonch bildirib, 
faol ishtirokchiga aylanmoqda. Oʻtgan yil-
gi referendumda aholining Konstitutsiyaga 
kiritilgan oʻzgartish va qoʻshimchalarni 
qoʻllab-quvvatlagani fikrimizga yaqqol mi-
sol boʻla oladi.

2023-yil 27-28-aprel kunlari boʻlib oʻt-
gan ikkinchi Toshkent xalqaro investitsiya 
forumida AQSH, Buyuk Britaniya, Turkiya, 
Xitoy, Hindiston, Misr, shuningdek, Janu-
biy-sharqiy Osiyo, Yevropa Ittifoqi, MDH, 
Yaqin Sharq mamlakatlaridan 2,5 mingdan 
ziyod yirik investor va yuqori martaba-
li mehmon ishtirok etdi. Bunday tadbirlar 
iqtisodiyotimiz uchun zarur istiqbolli lo-
yihalarning taqdimot platformasi boʻlib 
xizmat qiladi. Xorijlik sarmoyadorlarga 
yurtimizdagi imkoniyatlar, xorijiy inves-
torlar uchun yaratilgan sharoitlar va jozi-
bador yoʻnalishlar yana bir bor tanishtiril-
di. Anjuman doirasida umumiy qiymati 11 
milliard dollarlik kelishuv va shartnomalar 
imzolandi. Ularni vaqtida va sifatli amalga 
oshirish maqsadida ishlab chiqilgan “Yoʻl 
xaritasi”da har bir loyihaning ijrochisi va 
bajarilish muddati aniq belgilab qoʻyildi. 
Bunday hujjatlar kelgusida mamlakatimizni 
ijtimoiy-iqtisodiy rivojlantirish, yangi ish 
oʻrinlari yaratish, bir soʻz bilan aytganda, 
aholi farovonligini taʼminlashga qaratilgani 
bilan ahamiyatli.

Turli investitsiyaviy loyihalar shaffof-
ligi va mazkur yoʻnalishda byurokratik 
yoʻllardan qochilayotgani esa xorijiy in-
vestorlarda Oʻzbekistonda biznes qilish 
istagini oshirayotir. Bugun dunyoda oʻzaro 
ishonch yoʻqolgan bir paytda sarmoyalarni 
jalb qilish oson emas. Buning uchun ularga 
maʼqul keladigan islohotlar oʻtkazish ke-
rak. Oʻzbekiston bu yoʻlda jiddiy qadamlar 
tashladi. Iqtisodiyotni yanada erkinlashti-
rish, biznesga keng yoʻl ochish, bu borada 
qonun ustuvorligi va huquqiy kafolatlar-
ni mustahkamlash boʻyicha tizimli ishlar 
davom ettirildi.

Jumladan, mintaqamizdagi eng qulay 
fiskal tizimni yaratish boʻyicha katta qa-
damlar tashlandi. Xususan, qoʻshilgan qiy-
mat soligʻi stavkasi 20 foizdan 12 foizga 

tushirildi. Shuningdek, qoʻshilgan qiymat 
soligʻini eksportchi korxonalarga 7 kun 
ichida qaytarish joriy qilingani, soliq va 
bojxonada oʻzaro hisobga olish yoʻlga 

IQTISODIYOTI

Ismoil SAIFNAZAROV, 
falsafa fanlari doktori, 

professor

 qoʻyilgani tadbirkorlarga yengillik berdi. 
Bundan tashqari, xorijiy investorlarning 
oʻz aksiyalaridan oladigan dividendlari uch 
yil muddatga soliqdan ozod qilindi, ular 
uchun foyda soligʻi 20 foizdan 12 foiz-
ga tushirildi. Muhimi — soliq va bojxona 
qonunlariga yangi yoki ogʻirlashtiruvchi 
javobgarlik choralari kiritilmasligi qatʼiy 
belgilab qoʻ yildi.

Jahon tajribasi koʻrsatadiki, qaysi 
davlat faol investitsiya siyosati yuritsa, 
iqtisodi yoti barqaror oʻsishiga erishgan. 
Investitsiya — iqtisodiyot drayveri, oʻz-
bekcha aytganda, iqtisodiyotning yuragi. 
Biz faqat investitsiyani faol jalb qilish, 
yangi ishlab chiqarish quvvatlarini ishga 
tushirish hisobidan iqtisodiyotimizni jadal 
rivojlantirishga erishamiz. Bu ijobiy nati-
jalar esa ijtimoiy sohada toʻplanib qolgan 
muammolarni tizimli hal etish imkonini 
yaratadi. Xorijiy investitsiyalarni keng jalb 
qilish uchun mamlakatimizning investitsiya 
salohiyatini toʻla namoyon etish choralarini 
koʻrish eng dolzarb masalalardan biri. 

2018-yil 1-avgustda Prezidentimizning 
“Oʻzbekiston Respublikasida investitsiya 
muhitini tubdan yaxshilash chora-tadbirlari 
toʻgʻrisida”gi farmoni qabul qilindi. Unga 
muvofiq, yurtimizga investitsiya kiritgan 
chet el fuqarolari va fuqaroligi boʻlma-
gan shaxslarga koʻp martalik uch yillik 
viza olish va uning amal qilish muddatini 
Oʻzbekiston hududidan chiqish zaruratisiz 
cheklanmagan miqdorda uzaytirish huquqi 
berildi. Korxonalar ustav fondidagi xorijiy 
investitsiyalar ulushining eng kam miqdori 
30 foizdan 15 foizgacha kamaytirildi. Chet 
el investitsiyalari ishtirokidagi korxona 
ishtirokchisi sifatida xorijiy yuridik shaxs 
qatnashishi shartligi toʻgʻrisidagi talab 
ham bekor qilindi. Bunday korxonalar us-
tav fondining eng kam miqdori 600 million 
soʻmdan (kamida 76 ming dollar) 400 mil-
lion soʻmgacha (50 ming dollarga) kamay-
tirildi. Shuningdek, Ichki ishlar vazirligi 
mamlakat iqtisodiyotining ustuvor soha-
lariga katta miqdorda investitsiya kiritgan 
chet el fuqarolariga faxriy fuqaro maqo-
mini berish tartibini joriy etish boʻyicha 
takliflar kiritishi belgilandi. 

Qishloq xoʻjaligiga moʻljallan-
magan yer uchastkasini 50 yilga-
cha, lekin arizada koʻrsatilganidan 
kam boʻlmagan muddatga inves-
titsiya loyihalarini amalga oshirish 
uchun uzoq muddatli ijaraga be-
rish, koʻchmas mulk obyektlari 
(mehmonxonalar, savdo obyektlari, 
madaniy-koʻngilochar majmualar, 
maishiy xizmat koʻrsatish obyektlari, 
taʼlim va tibbiyot tashkilotlari, yoʻl in-
fratuzilmasi va boshqalar)ni qurish uchun 
yer uchastkalariga doimiy egalik qilish 
huquqini auksion orqali sotish tartibi bel-
gilandi. Bundan tashqari, “Investitsiyalar 
va investitsiya faoliyati toʻgʻrisida”gi 
qonun asosida investorlar uchun soliq yu-
kini pasaytirish va soliqqa tortish tizimini 
soddalashtirish, sogʻlom raqobat muhitini 
qoʻllab-quvvatlashga yoʻnaltirilgan soliq 
siyosati va soliq-tarif boshqaruvi islohotlari 
jadal surʼatlarda kechmoqda. 

Rivojlangan mamlakatlarda toʻplangan 
boy tajriba, amalga oshirilgan islohot-
lar, qabul qilingan qarorlar va chora-tad-
birlarning tub mohiyatini oʻrganish, yutuq 
va kamchiliklarini ilmiy jihatdan tanqidiy 
tahlil qilish milliy iqtisodiyotimiz taraqqi-

yoti uchun har tomonlama dastak vazifas-
ini oʻtaydi. Binobarin, xalqaro maydonda 
mavjud boy tajriba, zamonaviy tendensi-
yalar yildan-yilga takomillashib, oʻzgarib 

bormoqda. Xususan,  investitsiya jalb etish, 
eksport va import qilish, investorlar man-
faatlarini himoyalash, investitsion faol-
lik va raqobatbardoshlikni oshirish bilan 
bogʻliq masalalar shular jumlasiga kiradi. 
Jahonda xorijiy kapitalni jalb etish boʻ yicha 
mamlakatlararo keskin kurash ketmoq da. 
Rivojlangan davlatlarda investitsion muhit 
jozibadorligini taʼminlashga xizmat qi-
ladigan innovatsion instrumentlarning turli 
koʻrinishlari yaratilmoqda. 

Oʻzbekistonda qulay investitsiya iqlimi 

yaratilishi uchun xorijiy investorlarga turli-
cha moliyaviy imtiyozlar va huquqlar beril-
gan, bozor infratuzilmasi shakllantirilmoq-
da. Ushbu islohotlar dasturlari davlat va 
jamiyatimizning barcha sohalarini qamrab 
olib, qonun ustuvorligini taʼminlash, raqo-
batni rivojlantirish, korrupsiyaga qarshi 
kes kin kurashish kabi muhim yoʻnalishlar-
ni oʻzida mujassam etgan.

Xususan, 2017-yilda milliy valyuta-
miz — soʻmning erkin konvertatsiyasi 
joriy etilib, xorijiy investorlar tomonidan 
foydani repatriatsiya qilish bilan bogʻliq 
barcha cheklovlar olib tashlandi. Bank 
va yirik korxonalarimiz ilk marta xalqaro 
reytinglar olib, jahon moliya bozorlariga 
chiqdi. Dunyo bozorlariga milliy valyuta-
mizda ham xalqaro obligatsiyalar chiqaril-
di. Bank-moliya islohotlari tizimli ravishda 
davom ettirilmoqda. 

Investitsiya oqimi mamlakatning ochiq-
ligiga ham bogʻliq. Ochiqlik siyosatini 
taʼminlash uchun 90 ta davlat fuqarolari 
uchun Oʻzbekistonga vizasiz kirish imkoni-
yati yaratildi. Yana 60 ga yaqin mamlakat 
fuqarolariga esa yengillashtirilgan tartibda 
viza olish yoʻlga qoʻyildi. Bu koʻrsatkichlar 
boʻyicha Oʻzbekiston mintaqadagi eng 
ochiq davlat maqomini qoʻlga kiritdi. 

Investorlar korrupsiya keng tomir otgan 

davlatga bormaydi. Shuning uchun yur-
timizda bu borada katta ishlar  qilinmoqda. 
Global miqyosda korrupsiyaga qarshi ku-
rashda erishilgan yutuqlar uchun xalqaro 
mukofotni topshirish tantanali marosimi 
Toshkentda oʻtkazilgani ham oxirgi yillar-
da korrupsiyaga qarshi kurashga qaratil-
gan islohotning eʼtirofi, deyish mumkin. 
Bu eʼtirof Oʻzbekistonga xalqaro ishonch 
yanada mustahkamlanishi, investorlar 
oqimi koʻpayishi, iqtisodiyot gurkirab 
rivoj lanishiga turtki beradi. 

Soliq siyosati ham biznes sohasini 
ragʻbatlantirishga xizmat qilmoqda. Soʻng-
gi yillarda soliqlarning umumiy soni 13 
tadan 9 taga tushirildi. Mol-mulk, shaxsiy 
daromad va ijtimoiy soliq stavkalari ikki 

barobar pasaytirildi. Import boʻyicha 6 
mingga yaqin boj stavkasi kamaytirildi. 

Oʻtgan 6-yil ichida 200 ga yaqin lit-
senziya va ruxsatnoma bekor qilin-
di yoki soddalashtirildi. Natijada 
Oʻzbekistonning mintaqadagi iqti-
sodiyoti eng yuqori diversifikat-
siya qilingan mamlakat sifatidagi 
maqomi yanada mustahkamlandi. 
Bir yilning oʻzida 100 mingga ya-
qin yangi korxona tashkil qilindi, 

kiritilgan xorijiy sarmoyalarning 
yillik hajmi 10 milliard dollar-

ga yetdi yoki islohotlar boshlangan 
2017-yildagidan 3 barobar oshdi. 
“Yagona darcha” tamoyili asosida 

xorijiy investorlar bilan ishlash boʻyicha 
mutlaqo yangi tizim joriy etildi. Natijada 
iqtisodiyotimizga jalb qilingan yillik xori-
jiy investitsiyaning umumiy hajmi oxirgi 
besh yilda 25 milliard dollarni tashkil etdi. 
Buning hisobidan 59 mingta investitsiya 
loyihasi amalga oshirilgani 2,5 million-
dan ortiq yangi ish oʻrni yaratishga mu-
nosib hissa boʻlib qoʻshildi. Shuningdek, 
toʻqimachilik, charm-poyabzal, farmatsev-
tika, elektrotexnika, kimyo va neft kimyosi, 
qurilish materiallari, oziq-ovqat sanoati va 
boshqa koʻplab sohalardagi qayta ishlash 
darajasini sifat jihatdan yangi bosqichga 
olib chiqishga erishildi. 

Mamlakatimiz tarixida birinchi mar-
ta kambagʻallikni bartaraf etish siyo-
satimizning asosiy maqsadlaridan bi-
riga aylantirildi. Ushbu yoʻnalishda 
alohida strategiya qabul qilindi. Oʻzbekis-
ton zaminida kambagʻallikni qisqartirish 
boʻyicha xalqaro forumlar oʻtkazildi. BMT 
Bosh Assambleyasida Oʻzbekiston tomoni-
dan ilgari surilgan tashabbus doirasida oʻt-
kazilgan mazkur tadbirlar kambagʻallikni 
qisqartirishga qaratilgan yangi gʻoyalar 
va amaliy choralar ishlab chiqish boʻyi-
cha foydali xalqaro muloqot maydoniga 
aylandi. Mazkur platforma yurtimizda 
kambagʻallikni qisqartirish maqsadida 
boshlangan ulkan islohotlarni yanada boyi-
tib, katta ijobiy oʻzgarishlarga munosib 
hissa qoʻshib kelmoqda. Buning yaqqol 
misoli sifatida 2022-yilda mamlakatimizda 
kambagʻallik darajasi 17 foizdan 14 foizga 
pasayib, 1 million fuqaro kambagʻallikdan 
chiqarilganini keltirish mumkin. Oʻtgan 
yili ham bu boradagi ishlar tizimli davom 
ettirildi. Eʼtiborli jihati, “Oʻzbekiston — 
2030” strategiyasiga muvofiq, 2026-yilga 
qadar kambagʻallikni 2022-yilga nisbatan 
2 barobarga, 2030-yilga qadar esa keskin 
qisqartirish maqsad qilingan. Vaholanki, is-

lohotlar boshlangan davrda bu koʻrsatkich 
30 foizdan yuqori edi. Bunday natijalarga 
erishishimizda aholini zamonaviy kasb-hu-
narlarga oʻqitish, ularga munosib ish oʻrin-
lari yaratish, tadbirkorlikni har tomonlama 
qoʻllab-quvvatlashga qaratilgan tizimli va 
uzoqni koʻzlagan siyosat hal qiluvchi omil 
boʻlmoqda.

Mahallalarda ijtimoiy xizmatlar 
koʻlamini kengaytirish orqali 2 million 
300 mingdan ziyod muhtoj oila, xotin-qiz, 

yolgʻiz keksa va nogironligi boʻlgan shaxs 
ijtimoiy himoya bilan toʻliq qamrab olindi. 
Yangi tahrirdagi Konstitutsiyada Oʻzbekis-
ton ijtimoiy davlat ekani mustahkamlanib, 
inson qadrini yanada ulugʻlash va aholini 
ijtimoiy himoya qilish boʻyicha davlatning 
konstitutsion majburiyatlari alohida muhr-
lab qoʻyildi. Shu bois, kambagʻallikni qis-
qartirish borasida boshlagan keng koʻlamli 
ishlar yangi bosqichga olib chiqilib, bundan 
buyon ham barcha yoʻnalishlarda “inson — 
jamiyat — davlat” tamoyili asosida qatʼiy 
davom ettiriladi. Eng avvalo, yangi ish 
oʻrinlarini yaratish va aholi daromadlarini 
oshirish drayveri boʻlgan xususiy sektor 
va tadbirkorlarni izchil qoʻllab-quvvatlash 
davlatning doimiy eʼtibor markazida boʻla-
di.

Xususan, ishsiz fuqarolarni oʻqitish va 
ishga joylash tashabbusini bildirgan faol tad-
birkorlarga “ijtimoiy kontrakt” tizimi asosi-
da qoʻshimcha imtiyozlar paketi taqdim eti-
ladi. Ikkinchidan, “ijtimoiy reyestr” tizimi 
doirasida kambagʻal oilalarni individual 
yondashuv asosida manzilli qoʻllab-quv-
vatlash dasturlari jadal davom ettirilyapti. 
Uchinchidan, davlatning ijtimoiy majburi-
yatlarini toʻliq amalga oshirish maqsadida 
nogironligi boʻlgan shaxslar, xotin-qizlar, 
nuroniylar, alohida eʼtiborga muhtoj aholi 
qatlamlariga mahallaning oʻzida yuzdan 
ortiq ijtimoiy xizmatni koʻrsatish yoʻlga 
qoʻyiladi. Toʻrtinchidan, mahallalar infra-
tuzilmasini yaxshilash maqsadida aholining 
oʻzi tanlagan loyihalarga “ochiq budjet” 
tizimi orqali ajratilayotgan mablagʻlar ha-
jmi keskin koʻpaytiriladi. Beshinchidan, 
inson kapitalini rivojlantirish uchun har bir 
shaxsning sifatli taʼlim va tibbiyot xizmat-
laridan foydalanish huquqlarini roʻyobga 
chiqarishga qaratilgan ishlar tobora ken-
gaytirilmoqda. 

Boshlanishi 1-betda

“OʻZBEKISTON — 2030” 
STRATEGIYASIGA 

MUVOFIQ, 
2026-YILGA QADAR 
KAMBAGʻALLIKNI 

2022-YILGA NISBATAN 
2 BAROBARGA, 

2030-YILGA QADAR ESA 
KESKIN QISQARTIRISH 

MAQSAD 
QILINGAN.

G‘OYALAR
Umuman olganda, islohotlar ijobiy sa-

mara bermoqda. Bu fikrni islohotlarning 
dastlabki yillaridayoq iqtisodiyotning yillik 
oʻrtacha oʻsishi 5 foizni, sanoat sohasida 
esa 8 foizni tashkil etgani ham tasdiqlaydi. 
Oltin-valyuta zaxiralari esa 27 milliard dol-
lardan 35 milliard dollarga yetdi.

Eng katta va muhim yutuq esa Oʻz-
bekistondagi islohotlarning ortga qayt-
maydigan muqarrar tus olganidir. Eʼtibor-
lisi, “Inson manfaatlari hamma narsadan 
ustun” tamoyili asosida ishlab chiqilgan 
Taraqqiyot strategiyasi mamlakatimizda 
erkin fuqarolik jamiyati va inson kapitali-
ni rivojlanti rish, tadbirkorlik faoliyatini 
yanada ragʻbatlantirish, investor huquqlari-
ni himoya qilish, xususiy mulk daxlsizligi 
va gender tenglikni taʼminlash kabi muhim 
vazifalarga qaratilgani bilan ajralib turadi. 

“Inson qadri uchun” gʻoyasini hayotga 
tatbiq etishga qaratilgan strategiya piro-
vardida iqtisodiy va siyosiy barqarorlikni 
taʼminlash, keng koʻlamli maʼmuriy islo-
hotlar qilish va raqamlashtirishni joriy etish 
orqali biznes uchun yanada qulay sharoit 
yaratish, davlat boshqaruvi tizimi nati-
jadorligini oshirish orqali ishbilarmon va 
tadbirkorlarga koʻmak beradigan, ixcham 
va yuqori samarali hukumat tizimini tashkil 
etishga xizmat qiladi. 

Bu yoʻlda davlatning iqtisodiyotdagi 
roli va ulushini keskin qisqartirish, sar-
moyadorlarni iqtisodiyotning keng tar-
moqlariga jalb etishga alohida  eʼtibor 
qaratilmoqda. Xususan, xalqaro moliya 
institutlari va xorijiy konsalting kompani-
yalari koʻmagida davlat aktivlarini xusu-
siylashtirish orqali 2026-yilga qadar eks-
klyuziv huquqlarni bekor qilish va davlat 
korxonalarini xususiylashtirish hisobidan 
25 dan ortiq faoliyat turi boʻyicha mono-
poliyani tugatish, tijorat banklarida trans-
formatsiya jarayonini davom ettirib, bank 
aktivlarida xususiy sektor ulushini 60 foiz-

ga  yetkazish, davlat ishtirokidagi korxo-
nalar sonini kamida 3 barobar qisqartirish 
rejalashtirilgan. 

Xorijiy investorlar bilan birgalikda dav-
lat-xususiy sheriklik mexanizmini joriy et-
gan holda, energetika, transport, sogʻliqni 
saqlash, taʼlim, infratuzilmani rivojlantirish 
va yoʻl qurilishi sohalarida umumiy qiymati 
15 milliard dollarlik 200 dan ortiq loyihani 
amalga oshirish maqsadi ilgari surilgan. 

Oʻzbekiston jahon bozoriga katta 
miqdorda mahsulotlar chiqarishni maqsad 
qilgan. Bunda yaqin yillarda Jahon savdo 
tashkilotiga toʻlaqonli aʼzo boʻlish muhim 
ahamiyatga ega. Hozirning oʻzida yur-
timizda mahsulot ishlab chiqaruvchilar er-
kin savdo orqali 280 million isteʼmolchisi 
boʻlgan mintaqaviy bozorlarga chiqyap-
ti. Bundan tashqari, Yevropa Ittifoqining 
kengaytirilgan preferensiyalar tizimi —  
“GSP +” doirasida 6 mingdan ortiq turda-
gi mahsulotni Yevropa bozoriga imtiyozli 
shartlarda eksport qilish yoʻlga qoʻyilmoq-
da. Shuningdek, milliy eksportchilarimizga 
qoʻshimcha imkoniyatlar yaratish uchun 
hozir Hindiston, Turkiya, Koreya Respub-
likasi va boshqa davlatlar bilan imtiyozli va 
erkin savdo bitimlarini imzolash boʻyicha 
aniq choralar koʻrilayotir. 

Umuman olganda, islohotlar natijasida 
kelgusi 5 yilda yalpi ichki mahsulot haj-
mini 100 milliard dollarga, yillik eksport 
hajmini esa 30 milliard dollarga yetka-
zish koʻzda tutilgan. Xususiy sektorning 
yalpi ichki mahsulotdagi ulushi 80 foizga 
yetkaziladi. Oʻzbekistonning 2030-yilga 
borib, aholisi oʻrtachadan yuqori daromad 
oladigan davlatlar qatoridan joy olishiga 
erishish maqsad qilib qoʻyilgan ekan, ort-
ga qaytmas islohotlar ushbu ulugʻvor maq-
sadlarga erishishda yoʻlchi yulduz boʻlib 
xizmat qiladi. 

Jahonda boshqaruv ishlarining ixtisoslashuvi taʼsirida konsalting xizmatlariga boʻlgan 
talab sezilarli ravishda oʻsib boryapti. Jumladan, 2023-yilda menejment boʻyicha konsalting 

yoʻnalishi taxminan 330 milliard dollarga baholanmoqda. 
2025-yilga borib, mazkur xizmat qiymati 343,5 milliard dollarga yetishi kutilmoqda.

4 DAVR 

NAFASI YANGI O‘ZBEKISTON

Konsalting xizmati

Prezidentimiz 2023-yil 1-martda imzola-
gan “Davlat ishtirokidagi korxonalarni isloh qi-
lish jarayonlarini jadallashtirish chora-tadbirlari 
toʻgʻrisida”gi qaror bilan 2023-2025-yillarda isloh 
qilinadigan va operatsion samaradorligi oshiri-
ladigan davlat ishtirokidagi yirik korxonalar (31 
ta) roʻyxati tasdiqlandi. Mazkur korxonalar ustav 
kapitalidagi davlat aksiya paketlari (ulushlari) 
UzAssets investitsiya kompaniyasi boshqaruviga 
berilishi belgilandi. Davlat aktivlarini boshqarish 
agentligi, tegishli vazirlik va idoralarning oʻzlari-
ga tegishli aksiya paketlari (ulushlari) Oʻzbekiston 
Respublikasi Prezidenti huzuridagi Strategik islo-
hotlar agentligiga oʻtkazildi.

Agentlik axborotida “Agar biz xususiylash-
tirish va xalqaro moliya bozoriga chiqib, u yerda 
investorlar mablagʻini jalb etishni niyat qiladigan 
boʻlsak, potensial investorlar bilan ular bilgan va 
ishongan tahlil qiluvchi, moliyaviy audit oʻtka-
zuvchi, yuridik holatga baho beruvchi va boshqa 
sohalarda oʻz malakasi va professional bilimi, turli 
mamlakatlarda ana shu sohalarda tranzaksiyalarni 
doimo amalga oshirib kelayotgan konsalting kom-
paniyalari yordamida gaplashishimiz kerak”,  de-
yilgan edi.

Agentlik OAVga bergan izohida aytilishicha, 
Deloitte kompaniyasining yurtimizda oʻz vako-
latxonasini birinchilar qatorida 90-yillarda och-
gani, xususiylashtirish jarayoniga katta toʻrtlikdagi 
KPMG va Ernst & Young ham jalb qilinayotganini 
qayd etar ekan, “Biz ana shu katta toʻrtlikka ki-
ruvchi va boshqa dunyoga tanilgan konsalting 
korxonalari bilan turli tenderlar va ochiq tanlovlar 
asosida ish olib borishga intilamiz. Hech bir kon-
sultantga alohida preferensiya berilmaydi”, deydi. 

— Mamlakatimizda ham dunyodagi konsal-

MAVJUD VAZIYATDA MAQBUL 
YECHIM QANDAY TOPILADI?

Xullas, navbatdagi mavzumiz maslahat, yaʼni uning 
zamonaviy ifodasi boʻlgan (inglizcha consulting) konsalting 
xizmati haqida. Aytish kerakki, bunda asosiy maqsad mavjud 
vaziyatda maqbul yechimni topishga qaratiladi. Bu, oʻz 
navbatida, korxona yoki tadbirkorlik subyektining iqtisodiy, 
sarmoyaviy, boshqaruv samaradorligi, bozorni oʻrganish va 
prognozlash bilan bogʻliq masalalarni hal qilishiga imkon 
beradi. Keng maʼnoda intellektual faoliyat turi sifatida tahlil 
qilish, mijozlarning muammolarini hisobga olgan holda, ilmiy, 
texnik va tashkiliy-iqtisodiy yangiliklarni rivojlantirish hamda 
ulardan foydalanish istiqbollarini asoslashdan iboratdir.

Mutaxassislarning tahlilicha, kon-
salting xizmatlari, allaqachon jahon 
industriyasining tarkibiy qismiga aylan-
gan va ayni paytda yuksalish jarayonida. 
Konsalting individual faoliyatdan indus-
triyaga aylanishining asosiy belgilaridan 
biri xizmatlarning katta qismi individual  
maslahatchilar emas, balki korporatsi-
yalar tomonidan (konsalting firmasi) 
taqdim etilayotgani bilan izohlanadi. Bu 
soha koʻproq Shimoliy Amerika (AQSH 
va Kanada), Gʻarbiy Yevropa, Yaponi-
ya, Avstraliya, Yangi Zelandiya va Sin-
gapurda rivojlangan. Ammo konsalting 
firmalari jahonning deyarli hamma min-
taqasida faoliyat koʻrsatmoqda.

Hozirgi kunda dunyoda ikkita ye-
takchi xalqaro kasbiy (professional) 
konsalting firmalar birlashmasi mav-
jud. Birinchisi, Iqtisodiyot va boshqa-
ruv boʻyicha konsultantlar assotsiatsi-
yasining Yevropa federatsiyasi boʻlib, 
unga 1960-yilda Parijda asos solin-
gan. 1991-yilda uning shtab-kvartirasi 
 Bryusselga koʻchirilgan. Yevropa mam-
lakatlarining 25 milliy assotsiatsiyasi 
(Gʻarbiy Yevropa mamlakatlaridan 17 
ta, Markaziy va Sharqiy Yevropa davlat-
laridan 8 ta) mazkur federatsiya  aʼzolari 
hisoblanadi. 

Ikkinchisi, Menejment-konsalting 
firmalar assotsiatsiyasi. U 1929-yilda 
tashkil etilgan va dunyoda eng eski kon-
salting uyushmasi hisoblanadi. AQSH 
konsalting firmalari milliy assotsiatsiyasi 
1990-yil oʻrtalariga kelib, oʻzini xalqaro 
assotsiatsiya sifatida taklif etdi va no-
mini “Butunjahon konsalting firmalar 
assotsiatsiyasi” deb atadi. Iqtisodiyot va 
boshqaruv boʻyicha konsultantlar assot-
siatsiyasi Yevropa federatsiyasidan farq-
li ravishda hozircha millatlararo emas, 
balki transmilliy birlashmadir. Chunki 

Tadqiqotlarga qaraganda, hozirgi kunda Oʻz-
bekiston konsalting kompaniyalari tomonidan 
koʻrsatilayotgan xizmatlar turlari doirasi kengayib, 
ular faoliyati oʻrta va yirik biznes sari yuzlanyap-
ti. Bu, avvalambor, konsalting xizmatlari sohasida 
raqobat va talabning oʻsayotganidan dalolat bera-
di. Yaqin kelajakda ayrim hududlardagi konsalting 
kompaniyalari soni baʼzi yoʻnalishlar boʻyicha 
Toshkent shahri koʻrsatkichlaridan oshib ketishi 
kutilmoqda. Ayni kezda Toshkent va Samarqand 
shaharlarida konsalting kompaniyalar raqobati 
natijasida ularning yiriklari kichik firmalarni siqib 
chiqarayotgani kuzatilmoqda. Zero, jami kon-
salting xizmat koʻrsatuvchi kompaniyalarning 70 
foizdan ortigʻi Toshkent shahrida joylashgan. Un-
dan keyingi oʻrinni Samarqand (5 foiz) va Naman-
gan (4 foiz) shaharlari egallab turibdi.

Xizmatlarni taqdim etish algoritmi koʻp ji-
hatdan sohani yoʻlga qoʻyishdagi yondashuvga 
bogʻliq. Shunga muvofiq, konsalting xizmatlari 
ikki guruhga boʻlinadi. Mavzularga xos tasniflash 
(maslahat mavzusiga qarab) va uslubiy (maslahat 
berish usuli) yoʻnalishda ish yuritadi. Sirdaryo 
viloyatida  “Agro omad reyting” konsalting firma-
si ancha yillardan buyon ikkala yoʻnalishda ham 
faoliyat koʻrsatib keladi.

— Ish boshlaganimizda sohamiz yangi, fer-
merlar esa uning foydali jihatlarini unchalik yax-
shi tushunmasdi, — deydi firma rahbari Yoʻldosh 
Navroʻzov. — Bu boʻshliqni toʻldirish maqsadida 
oʻquv qoʻllanmalari, konsalting xizmatlariga doir 
20 yoʻnalishdagi risolalar tayyorladik. Yangi ax-
borot-marketing texnologiyalarini joriy etish va 
agrobiznes samaradorligini oshirish, fermer xoʻ-
jaliklari moliya-xoʻjalik faoliyati barqarorligining 
reyting darajasini aniqlash singari oʻnlab yoʻna-
lishlar boʻyicha dastur va konsepsiyalar ishlab 
chiqishga koʻmaklashdik.

Raqobatchilarimiz boʻlmasa-da, samarali 
ish yuritish uchun talab va taklif muhiti yu-
zaga kelmayapti. Chunki biz taklif etayot-
gan xizmatlarga hududlarda olib borilayot-
gan islohotlar nuqtayi nazaridan, yaʼni 
nazariy jihatdan qaralganda, talab bordek 
tuyuladi, aslida esa amalda juda sekinlik 
bilan shakllanyapti. 

Misol uchun, hisob-kitob masalalari 
boʻyicha xizmat koʻrsatishni olaylik. 
Guliston shahri tadbirkorlik subyektlari-
ning hisobchi mutaxassis, buxgalterlar bilan 
taʼminlanganlik darajasini oʻrganib chiqqani-
mizda ularning  70-75 foizida hisobchilar umu-
man yoʻqligi maʼlum boʻldi. Vaholanki, shaharda 
3 mingdan ziyod tadbirkorlik subyekti bor. Bu 

Abdurauf QORJOVOV, 
iqtisodiy sharhlovchi

GLOBAL O‘SISH OMILLARI

OSHKORALIK MUAMMOLARNI 

HAL ETISHDA MUHIM O‘RIN TUTADI

IMKONIYAT KATTA, 

XIZMATLAR YETARLI EMAS
Xizmatlar iqtisodiyotning muhim qis-

mi. Dunyoda servis sohasining YIMdagi 
ulushi oʻrtacha 60 foizdan ortiq. 

Prezidentimiz raisligida 2023-yil 
18-dekabr kuni hududlarda ishlab chiqa-
rishni yanada kengaytirish va xizmatlar-
ni rivojlantirish masalalari muhokamasi 
yuzasidan oʻtkazilgan videoselektor 
yigʻilishida xizmatlar sohasida hali im-
koniyatlar koʻpligi taʼkidlandi. Ayniqsa, 
Guliston, Nurafshon, Yangiyer, Yangi-
yoʻl, Termiz, Xonobod, Nukus, Ohan-
garon va Chirchiq shaharlarida oʻsish 10 
foizdan kam, Peshku, Uchkoʻprik, Asa-
ka va Piskent tumanlarida 4 foiz ham 
boʻlmagani qayd etildi. 

— Tahlillarga koʻra, Oʻzbekistonda 
2014-2022-yillarda xizmatlar ulushi, jum-
ladan, konsalting xizmatlari ulushi ham 
oshib borgan, — deydi Shahnoza Xolboʻta-
yeva. — Xususan, 2014-yilda jami xizmat-
lar hajmi YIMning 34 foizini, konsalting 
xizmatlari esa 0,27 foizini tashkil etgan. 
2022-yilga kelib, konsalting xizmatlari 
YIMning 0,8 foiziga teng boʻlgan. 

Taklif etilgan konsalting xizmatlari-
ning birinchi yoʻnalishi soliq va audit 

holda ushbu subyektlar soliq va statistika organ-
lariga hisobotlarni qanday taqdim etib kelmoqda, 
degan tabiiy savol tugʻiladi. Buning yoʻli juda ham 
oson. Hisobchi hisobotlarni joʻnatib berish bilan 
shugʻullanuvchi kompyuter xizmatlari yordamida 

yoki turli tashkilot va firmalarda ishlayotgan mu-
taxassislarni yollash orqali amalga oshiradi.

Qolaversa, Prezidentimizning 2021-yil 7-sen-
tabrdagi “Soliq majburiyatlarini bajarishda tadbir-
korlik subyektlariga yanada qulay shart-sharoitlar 
yaratish chora-tadbirlari toʻgʻrisida”gi farmonida 
soliq organlarining tadbirkorlar uchun hisobot 
tayyorlashda yordam koʻrsatishi belgilab qoʻyilgan.

 Bu aslida juda yaxshi. Lekin shu oʻrinda korxo-
nada buxgalter hisobining yaxshi yuritilmasligi ishlab 
chiqarish va xizmat koʻrsatish bilan shugʻullanuvchi 
kichik tadbirkorlik subyektlari faoliyatida yashirin 
daromad mavjudligiga bogʻliqligini ham nazardan 
qochirmaslik kerak. Ish beruvchilar uning oshkor 
boʻlib qolishidan choʻchiydigan tomonlari bor.

Masalani qanday hal qilish mumkin? Birinchi-
dan, shaffoflikni yanada oshirish boʻyicha olib 
borilayotgan ishlar izchilligini taʼminlash va tako-
millashtirish zarur. Buning uchun bir birlik, ma-
salan, 1 million soʻmlik mahsulot yoki xizmatlar 
ishlab chiqarish uchun sarflanadigan xarajatda ish 
haqi va unga tenglashtirilgan mablagʻlarga toʻgʻri 
keladigan eng kam ishchi kuchi (odam soni) 
meʼyorlarini belgilash orqali jismoniy shaxslar-
ning real daromadini shaffoflashtirish choralarini 
koʻrish maqsadga muvofiq boʻladi. 

Sir emas, fermer va dehqon xoʻjaliklarida bux-
galteriya hisob-kitobi yuritilishida maʼlumotlarni 
umumlashtirish, belgilangan meʼyor va norma-
lar asosida olib borilishi, ularning shaffofligini 
taʼminlashda anglashilmovchiliklar hamda kam-
chiliklar kuzatilardi. Prezidentimizning 2018-yil 
2-iyuldagi “Fermer xoʻjaliklarida hisob tizimini 
tubdan yaxshilash va ularga bank xizmatlari koʻr-
satishni takomillashtirishning qoʻshimcha cho-
ra-tadbirlari toʻgʻrisida”gi qarori ayni shu jihatlar 

eʼtiborga olinib qabul qilindi. Unga asosan, tu-
man fermer, dehqon xoʻjaliklari va tomorqa 

yer egalari kengashlari huzurida Fermer 
xoʻjaliklarida buxgalteriya hisobi va hi-
sobotini yuritish markazlari tashkil etil-
di. Ular tomonidan fermer xoʻjaliklari-
ga konsalting xizmati ham koʻrsatilishi 
belgilandi. 

Nazarimizda, hamkasblarimiz zim-
masiga yuklatilgan vazifalarni toʻliq 
bajara olmayapti, buning uchun koʻpla-

rining bilimi va malakasi yetishmaydi. 
Natijada bundan fermer ham, oʻzlari ham 

zarur naf koʻrmayapti. Ular faoliyatini 
tubdan takomillashtirish vaqti kelganga oʻx-

shaydi. Chunki davlatimiz rahbarining tegishli 
qarorlariga asosan, qishloq xoʻjaligida erkin bo-

zor munosabatlari yanada rivojlanib boryapti.

ting xizmatlarining auditorlik va soliq xizmatlari, 
huquq va baholash xizmatlari, turlari keng tarqal-
gan boʻlib, ularning bozordagi ulushi, kichik va 
oʻrta kompaniyalar salmogʻi ham keng miqyosga 
ega, — deydi Shahnoza Xolboʻtayeva. — Ammo 
bizda hozircha jahon miqyosida xizmat koʻrsa-
tadigan yirik konsalting kompaniyalari mavjud 
emas. Bundan tashqari, Oʻzbekistonda konsalting 
xizmatlarining umumeʼtirof etilgan klassifikatori 
ham yoʻq.

Globallashuv va iqtisodiy tizimlarning jahon 
hamjamiyatiga integratsiyalashuvi jarayoni oʻsib 
borayotganini hisobga olgan holda, konsalting 
sohasida huquq, burch va majburiyatlarni tartibga 
solish hamda meʼyorni belgilashda mamlakatimiz 
oʻz amaliyotini rivojlantirishi muhim hisoblanadi. 

Buning uchun sohada mavjud xorijiy tajribadan 
foydalanish va tashkilotlar hamda davlat tuzil-
malari oʻrtasida tajriba almashish, keng xalqaro 
hamkorlik doirasida xalqaro konsalting kompani-
yalarning xususiyatlarini inobatga olgan holda, 
mamlakatda butun konsalting xizmatlarini taqdim 
etish jarayonini hisobga olib, tizimlashtirilgan 
qonunchilikni ishlab chiqish zarur.

Demak, bugungi kunda maslahat (audit va ba-
holash) xizmatlarini tartibga solish maqsadida nor-
mativ-huquqiy hujjatlar shakllanganiga qaramay, 
konsalting faoliyatini amalga oshirish jara yonida 
yuzaga keladigan holatlarni huquqiy tartibga so-
lish uchun “Konsalting  faoliyati toʻgʻrisidagi” 
qonunni ishlab chiqishni davrning oʻzi kun tarti-
biga qoʻymoqda.

uning xalqaro maqomi shunga asoslan-
gan, yirik Amerika konsalting firmalari 
aʼzo hisoblanadi. Ular dunyoning barcha 
mintaqalarida oʻz filiallariga ega. 

— Bugungi kunda dunyoda konsal-
ting xizmatining turli yoʻnalishlari mav-
jud, — deydi Toshkent davlat transport 
universiteti katta oʻqituvchisi Shahnoza 
Xolboʻtayeva. — Konsalting tashkilot-
lari oʻz tabiatiga koʻra xilma-xil boʻlib, 
umumiy holda quyidagi faoliyat turlarini 
oʻz ichiga oladi: boshqaruv konsaltingi, 
strategik rejalashtirish, moliyaviy, inves-
titsion, HR (kadrlar), injiniring, axborot 
texnologiyalari, loyihalarni boshqarish, 
audit va baholash, biznesni rejalashti-
rish, marketing konsaltingi va boshqalar.

Jahonda boshqaruv ishlarining ixti-
soslashuvi taʼsirida konsalting xizmat-
lariga boʻlgan talab sezilarli ravishda 
oʻsib boryapti. Jumladan, 2023-yilda 
menejment boʻyicha konsalting yoʻna-
lishi taxminan 330 milliard dollarga ba-
holanmoqda. 2025-yilga borib, mazkur 

xizmat qiymati 343,5 milliard dollarga 
yetishi kutilmoqda. 

Moliyaviy va operatsion konsalting 
xizmatlari boshqalariga nisbatan jadal 
oʻsmoqda. Masalan, 2022-yilda, HR 
(kadrlar), injiniring, axborot texnologi-
yalari konsaltingi sohadagi umumiy xiz-
matlarning 56 foizini tashkil etgan.  

Har qanday sohada boʻlgani kabi 
konsalting xizmatida ham yirik, oʻrta 
va kichik kompaniyalar mavjud. Olib 
borilgan tahlillar yirik konsalting kom-
paniyasi 3 mingdan 30 minggacha mu-
taxassisga egaligi va yillik daromadi 68 
milliondan 3 milliard dollargacha ekani-
ni koʻrsatdi. Shuningdek, oʻrtacha kon-
salting kompaniyasi 100 mingdan 300 

mingga yaqin xodimni ish bilan taʼmin-
laydi va yillik daromadi oʻrtacha 20 
million dollarni tashkil etadi. Taxminan 
4 ming professional maslahatchiga ega 
va yillik daromadi yarim million dol-
lardan ortiq boʻlmagan firmalar kichik 
tashkilot lar sirasiga kiradi.

hisoblanadi. Ayni paytda davlat tashki-
lotlarining xususiylashtirish jarayoniga 
huquqiy tomondan koʻmaklashuvchi 
konsalting firmalariga boʻlgan talab ham 
oshib bordi. Xodimlar soni ikki-uch 
kishidan iborat boʻlgan firmalar, asosan, 
soliqlar va ularni maqbullashtirish, 
korxona hamda firmalarni roʻyxatdan 
oʻtkazish kabi faoliyat bilan bogʻliq xiz-
matlarni taklif etgan.

Mamlakatimizdagi konsalting xiz-
mati shakllanishining oʻziga xos jihati 
shundaki, u dunyodagi mazkur bozor 
rivojlanishining klassik bosqichlarini 
(huquqiy, tashkiliy, boshqaruv va kon-
salting “oltin davri”) chetlab oʻtdi. Bo-
zorlar globallashuvi, innovatsiya inten-
sivligi sezilarli oʻsishi, ishlab chiqarish 
kompyuterlashtirilishi milliy konsalting 
bozorining turli yoʻnalishlarda rivojla-
nishi jadallashishiga sabab boʻldi. Xusu-
san, axborot texnologiyalari konsaltingi, 
innovatsion, marketing, moliyaviy va 
boshqa yoʻnalishlar kengayib bordi.

Ichki bozorda konsalting xizmatla-
rini shakllantirish ikkita yoʻnalishda, 
yaʼni ishlab chiqarish (laboratoriya, 

dizayn byurolari) va asosan, yangi 
yoki qoʻshimcha amaliyot taklif etuv-
chi tu zilmalar hisobiga taʼminlanyap-
ti. Birinchi yoʻnalish boʻyicha bozor 
iqtisodi yoti tizimida faoliyat olib borgan 
ishlab chiqaruvchi korxonalar tomoni-
dan, asosan, boshqaruvni takomillasht-
irish yuzasidan konsalting xizmatlari 
amalga oshirilgan boʻlsa, ikkinchisida 
nafaqat boshqaruvni takomillashtirish, 
balki tovar va xizmatlarni ishlab chiqa-
rish, resurslar bozorida amalga oshiri-
ladigan oldi-sotdi jarayonidan boshlab, 
to isteʼmol bozorida marketing tadqiqot-
lari olib borish, mahsulotni ishlab chiqa-
rish, qadoqlash, dizayn, reklama kabi 
xizmatlar amalga oshirilgan.

Boshlanishi 1-betda

KUN TARTIBIDAGI MASALA

“

”

XIZMATLARNI TAQDIM ETISH 
ALGORITMI KOʻP JIHATDAN 

SOHANI YOʻLGA QOʻYISHDAGI 
YONDASHUVGA BOGʻLIQ. SHUNGA 

MUVOFIQ, KONSALTING XIZMATLARI IKKI 
GURUHGA BOʻLINADI. MAVZULARGA XOS 

TASNIFLASH (MASLAHAT MAVZUSIGA 
QARAB) VA USLUBIY (MASLAHAT BERISH 

USULI) YOʻNALISHDA ISH YURITADI. 
SIRDARYO VILOYATIDA  

“AGRO OMAD REYTING” KONSALTING 
FIRMASI ANCHA YILLARDAN BUYON 

IKKALA YOʻNALISHDA HAM FAOLIYAT 
KOʻRSATIB KELADI.

Hozir yoshlar jamiyatning asosiy harakatchan qismidir. Ularning faoliyatini 

bunyodkorlik va yaratuvchanlikka yoʻnaltirish, salohiyatini yuzaga chiqarish uchun 

keng imkoniyat yaratib berishda yosh avlodni ijtimoiy-iqtisodiy qoʻllab-quvvatlov har bir mamlakat 
uchun hayot-mamot masalasiga aylandi.

YANGI O‘ZBEKISTON

Davlat boshqaruvining muhim pogʻona-
si boʻlgan Oliy Majlisdan tortib, vazirliklar, 
idoralar, ijro hokimiyati organlari bugun eng 
quyi darajadan boshlab yoshlar bilan ishlash 
amaliyotiga oʻtdi. Bu esa oʻzining ijobiy sama-
rasini koʻrsatmoqda.

Ijtimoiy-iqtisodiy islohotlar natija koʻr-
satishi tobora yaqinlashayotgan bir pallada bu 
yutuqlarni qabul qilib oladigan va rivojlanti-
radigan, qolaversa, mamlakatni taraqqiyotning 
yangi pogʻonalariga koʻtaradigan yoshlari-
mizning hozirgi intilishi qanday? Ularga baho 
berishda qanday tamoyillarga asoslanamiz? Bu 
savollarga javob berish uchun umumiy taraqqi-
yot masalalarini ham esdan chiqarmaslik kerak, 
albatta.

Bir tarafdan sanoatlashuv va xalqaro sav-
do borasida dinamik rivojlanayotgan, boshqa 
tarafdan esa madaniyat va axborot sohasida 
globallashuv jarayoniga jadal kirib borayot-
gan Oʻzbekiston jamiyati qadriyatlar borasi-
da chuqur transformatsiyalashuvni boshdan 
kechirmoqda. Ijtimoiy qatlamlarning shak-
llanishi kuchaya borishi bilan iqtisodiy quv-
vatli ijtimoiy qatlam shakllanmoqda.  Ikkinchi 
tarafdan esa buning aksi boʻlgan turli  marginal  
guruhlarning paydo boʻlishi kuzatilmoqda. 
Bu jarayon yoshlarning maʼnaviy qiyofasiga 
ham jiddiy taʼsir koʻrsatishi tabiiy. Jumladan, 
yoshlar orasida saqlanib qolayotgan, koʻpgi-
na hollarda kuchayib borayotgan, umumin-
soniy qadriyatlarga zid zararli odatlar hamda 
illatlarda oʻz aksini topmoqda. Bu vaziyat 
bozor munosabatlarining oqibati, qadriyatlar 
almashinuvi jarayonida yuzaga keladigan ta-
biiy oʻzgarishlardir. Ayni vaqtda yoshlar bi-
lan ishlash tizimi ularning ijtimoiy masalalari 
yechimiga qanchalik hamohangligi dolzarb 
masala.

Bu holatda yoshlarga oid davlat siyosati-
ning samaradorligiga yana bir bor nazar tash-
lashga zarurat sezilmoqda. Mamlakatda yosh-
lar boʻyi cha qilinayotgan ishlarning huquqiy 
bazasi takomillashtirilgani yoshlar boʻyicha 
davlat siyosatining maqsad va vazifalari, ustu-
vor yoʻnalishlari, masʼul davlat idoralari vako-
latlari, nodavlat tashkilotlarning jarayondagi 
ishtirokini taʼminlash hamda davlat idoralari 
bilan hamkorlikning huquqiy asoslarini belgi-
lab berdi.

Xususan, yangi tahrirdagi Konstitutsiya-
mizda ham qator moddalar yoshlarning qon-
uniy manfaatlarini himoya qilishga qaratilgan. 
Bu bilan yoshlar borasidagi davlat siyosati kon-
stitutsiyaviy maqomga egaligi nazarda tutildi, 
boshqa barcha qonunlar aynan shu qoidalardan 
kelib chiqishi lozimligi qatʼiy belgilandi.

2016-yil 14-sentabrda yoshlarga oid davlat 
siyosati sohasidagi munosabatlarni tartibga 
solishga qaratilgan hujjat — Oʻzbekiston Res-
publikasining “Yoshlarga oid davlat siyosati 
toʻgʻrisida”gi qonuni qabul qilindi. Keyingi 
yili mamlakatimizda 30-iyun Yoshlar kuni 
deb eʼlon qilindi. Mazkur sanada mamlakat 
yoshlarining Prezident bilan toʻgʻridan-toʻgʻri 
muloqoti yoʻlga qoʻyilishi anʼanaga aylan-
di. Yoshlar oʻz yutuqlari bilan birga mavjud 
muammolarini shaxsan davlatimiz rahbariga 
yetkazish imkoniyatiga ega boʻldi. Bu yoshlar 
va Prezident oʻrtasida oʻzaro ishonchga asos-
langan iliq va samimiy munosabat oʻrnatil-
ganidan dalolat.

Bundan tashqari, yoshlar boʻyicha dav-
lat siyosatini amalga oshirishning mutlaqo 
yangi tizimi shakllantirildi, mavjud me-
xanizmlar takomillashtirildi. Bu tizim yoʻl-
ga qoʻyilishi bilanoq mazkur yoʻnalishda 
tub oʻzgarishlar yaqqol koʻzga tashlandi, 
yoshlarda davlat siyosatiga ishonch orta 
boshladi, ularning yanada faollashuviga 
keng yoʻl ochildi. 

Prezidentimizning “Mahallalarda yoshlar 
bilan ishlash tizimini tubdan takomillashti-
rish chora-tadbirlari toʻgʻrisida”gi qarori aso-
sida har bir mahallada yoshlar yetakchilari 
faoliyati yoʻlga qoʻyilib, oʻgʻil-qizlar bilan 
ishlashning yangi — vertikal tizimi yaratildi. 
Buning natijasida, eng avvalo, yoshlar mu-
rojaatini koʻrib chiqish muddati 30 kundan 5 
kunga, yordam koʻrsatish 40 kundan 16 kunga 
qisqartirildi. Bu bilan oldingidek yoshlarning 
idorama-idora sarson boʻlib yurishi, murojaat-
larining oylab eʼtiborsiz tashlab qoʻyilishiga 
barham berildi.

Qaror va ijro

OLIY TAʼLIM 
TIZIMIDA 

ERISHILAYOTGAN 
NATIJALAR

zamirida yangi tahrirdagi 
Konstitutsiyaning muhim oʻrni bor

TASHABBUSKOR YOSHLARNI YURTIMIZ 
DRAYVERIGA AYLANTIRADI

Mamlakatimiz tarixiy solnomasida 1992-yilning 8-dekabr 
sanasi alohida oʻringa ega. Boisi, xalqimizning xohish-
irodasini oʻzida mujassam etgan Konstitutsiyamiz aynan 
shu sanada qabul qilingan. 2023-yil 1-maydan eʼtiboran esa 
milliy tariximizda birinchi marta umumxalq referendumi 
asosida qabul qilingan yangi tahrirdagi Konstitutsiyamiz 
kuchga kirdi. Shu tariqa Bosh qonunimiz bugungi hayotimiz 
va kelajagimizni huquqiy jihatdan kafolatlovchi mukammal 
hujjatga aylandi. 

Azizjon VORISOV,
Jamoat xavfsizligi universiteti professori

Alisher YUNUSOV,
Yoshlar muammolarini oʻrganish 
va istiqbolli 
kadrlar tayyorlash instituti 
direktori oʻrinbosari,
sotsiologiya fanlari nomzodi, 
dotsent

Yana bir tashabbus sifatida Mahallalar-
da yoshlar bilan ishlash masalalarini mu-
vofiqlashtirish boʻyicha respublika komissiyasi 
yurtimizdagi qariyb barcha mahallani qamrab 
oldi. Xalqning roziligini olish, aholi, jumladan, 
yoshlar muammolarini joyida hal etish, ular bi-
lan ishlashning yaxlit vertikal “mahalla — tu-
man — viloyat — respublika” boshqaruv tizimi 
samaradorligini yanada oshirish bu faoliyat-
ning asosiy maqsadidir. Jarayonda komissiya 
aʼzolari eng ogʻir, eng chekka hududlarda ma-
hallama-mahalla, koʻchama-koʻcha, uyma-uy 
yurib, yoshlar bilan muloqot qilyapti. Ular-
ning qiziqishi, ijtimoiy kayfiyati oʻrganilib, 

muammolari esa imkon qadar joyida bartaraf 
etilmoqda. Bu islohotlar va davlat siyosatiga 
ishonchning ortishiga, ijtimoiy kayfiyatning 
koʻtarilishiga hamda hayotdan rozi boʻlib ya-
shashga ijobiy taʼsir koʻrsatmoqda.

Oʻtgan yildan boshlab, “Yoshlar balansi” 
asosida “7+2” tamoyiliga koʻra 396 ming (4 
foiz) “ogʻir” toifadagi yoshlar vazirlar, vazir 
oʻrinbosarlari, viloyat, tuman, shahar hokimi, 
sektor rahbarlari, oliy oʻquv yurtlari rektori, 
Milliy gvardiya va harbiy qism komandirlari-
ga nomma-nom biriktirilib, ular bilan manzilli 
ishlash boʻyicha “Yoʻl xaritasi” ishlab chiqildi. 
Eng asosiysi, davlat idoralarining yoshlar ol-
didagi masʼuliyati yanada oshirildi. Endi ular 
yoshlar bilan hamnafas boʻlib, muammolarga 
birgalikda yechim izlashga oʻrgandi. Birgina 
misol: yoshlar yetakchilari tavsiyasi asosida 
davlat tomonidan koʻrsatiladigan yordam tur-
lari 11 tadan 25 taga yetkazildi. Bunday yordam 
turlarini qoʻllashda turli davlat idoralari bilan 
yoshlar yetakchilari oʻrtasida samarali hamkor-
lik yoʻlga qoʻyildi. Bu boradagi ishlarni aniq 
va “egasini topib” bajarish uchun esa “Yoshlar 
balansi” shakllantirildi, unga mamlakatimizda-
gi 14-30 yoshdagi 9,1 million oʻgʻil-qiz qam-
rab olindi.

Bu saʼy-harakatlardan asosiy maqsad ijti-
moiy himoyaga muhtoj yoshlar qatlamini faol 
qoʻllab-quvvatlash orqali mamlakatda ijtimoiy 
barqarorlikni taʼminlash va saqlash, aholi faro-
vonligini oshirish, qolaversa, Konstitutsiya-
mizda belgilangan ijtimoiy davlat tamoyilini 
roʻyobga chiqarishdir. “Yoshlar daftari” tizimi, 
shuningdek, tadbirkorlik uchun kredit va ekin 
maydonlari ajratish orqali 467 mingdan ziyod 
uyushmagan, ishsiz, jinoyatchilikka moyil, ij-
timoiy himoyaga muhtoj va tadbirkorlik qilish 
istagidagi yigit-qizlar bandligi taʼminlandi va 
ijtimoiy-iqtisodiy muammolari hal etildi.

Davlatning yuksak taraqqiy etishi, xalqining 
farovonligi yoshlarga yaratib beriladigan im-
koniyat va qulayliklar bilan baholanadi. “Yosh-
lar daftari”ga kiritilgan 311 mingdan ortiq ish-
siz va ijtimoiy himoyaga muhtoj yoshlarning 

275 mingdan ziyodi qoʻllab-quvvatlanib, ularga 
“Yoshlar daftari” jamgʻarmasi hisobidan jami 
559,6 milliard soʻm ajratildi. Qariyb 36 ming 
yoshga uskuna, mehnat qurollari, urugʻlik va 
koʻchat xarid qilish uchun 81,9 milliard soʻm 
subsidiya berildi. Ijtimoiy himoyaga muhtoj 
13,8 ming yigitning muddatli harbiy xizmatni 
oʻtash badali uchun 66 milliard soʻm subsidi-
ya taqdim etildi. Ishsiz yoshlarning bandligini 
taʼminlash maqsadida dehqonchilik faoliyati 
uchun bugunga qadar 178 ming 215 yoshga 
40,1 ming gektar ekin maydoni ajratildi.

Yoshlar ishlari agentligi huzuridagi Yoshlar 
muammolarini oʻrganish va istiqbolli kadrlarni 
tayyorlash instituti oʻtkazgan oʻrganishlarga 
koʻra, mamlakatimizda 210 ta Yoshlar sanoat 
va tadbirkorlik zonasi tashkil qilinib, ularda 
yoshlarning qiymati 1 trillion 319,4 milliard 
soʻmlik 780 loyihasi ishga tushirilgan. Natijada 
17 ming 704 ta yangi ish oʻrni ochilgan. Yosh-
lar bandligini taʼminlash boʻyicha hududlar-
ning oʻziga xos milliy tajribasi yaratildi. Ana 
shu kabi imkoniyat va shart-sharoitlardan 
bugun yoshlarimiz oʻz orzu-umidlari, intilish 
va maqsadlarini roʻyobga chiqarish yoʻlida 
foydalanayotgani, gʻayrat-shijoatli, fidoyi va 
tashabbuskor yigit-qizlar safi tobora kengayib 
borayotgani quvonarli.

Hozir yoshlar jamiyatning asosiy 
harakatchan qismidir. Ularning faoliyatini 
bunyodkorlik va yaratuvchanlikka yoʻnalti-
rish, salohiyatini yuzaga chiqarish uchun keng 
imkoniyat yaratib berishda yosh avlodni ijti-
moiy-iqtisodiy qoʻllab-quvvatlov har bir mam-
lakat uchun hayot-mamot masalasiga aylandi. 
Yurtimizda ham bu borada qator kechiktirib 
boʻlmas ishlar qilindi. 

Jumladan, “Kelajak kasblari” loyihasi 

doirasida 3641 yoshga zamonaviy kasblarni 
egallashi, axborot texnologiyalari va xorijiy 
tillarni oʻrganishi uchun 5,2 milliard soʻm sub-
sidiya ajratildi. Shuningdek, ijtimoiy himoyaga 
muhtoj 662 nafar iqtidorli yigit-qizning ilm-
fan, sport, sanʼat va madaniyat yoʻnalishlarida-
gi oʻquv kurslari uchun 226 million soʻm sub-
sidiya berildi. www.e-kasb.uz platformasidan 
29 ming 586 yigit-qiz va 137 ta oʻquv markazi 
roʻyxatdan oʻtgan boʻlib, bugunga qadar 10 
ming 637 nafar yosh mazkur loyihani muvaf-
faqiyatli tamomladi. Ishsiz yosh fuqarolarni 
kasbga tayyorlash, qayta tayyorlash va ma-
lakasini oshirish boʻyicha qariyb 62 ming yi-
git-qiz monomarkaz va kasb-hunarga oʻqitish 
markazlarida tahsil oldi.

Yoshlarning muammolarini bevosita ma-
hallalarda bartaraf etish hamda boʻsh vaqtini 
mazmunli tashkil etish uchun 
2023-yilning aprel-iyun oy-
larida ilk marotaba besh 
bosqichda “Besh tashabbus 
olimpiadasi”ning birinchi mavsu-
mi oʻtkazildi. Bu mavsum doirasida 
qator muhim yoʻnalishlarni qamrab 
olgan tanlov va musobaqalarda 6,2 mil-
liondan ortiq yoshlar ishtirok etib, 540 
nafari bellashuvlarning respublika bosqi-
chi gʻolibi boʻldi. Oʻtgan yili sentabr 
oyida olimpiadaning ikkinchi mavsumida 7,2 
million oʻgʻil-qiz qamrab olindi.

Yoshlar boʻyicha davlat siyosatidagi muhim 
yoʻnalishlardan biri, shubhasiz, oʻgʻil-qizlar-
ning maʼnaviy yetuk inson boʻlib ulgʻayishidir. 
Bu borada ham butunlay yangicha tizim yaratil-
di. “Yosh kitobxon”, “Yosh kitobxon oila”, 
“Zukko kitobxon”, “Mushoira” kabi tanlov va 
loyihalarda 1,5 milliondan ortiq yosh ishtirok 
etgani fikrimiz dalili. 

Maʼnaviy-maʼrifiy sohadagi ishlarimizni 
maʼrifatparvar bobolarimiz gʻoyalarisiz tasav-
vur etish amri mahol. Zamonning talabi bu 
boradagi qarashlarimizni qayta koʻrib chiqish 
va maʼnaviy merosga yangicha qarashga turt-
ki bermoqda. Xususan, davlatimiz rahbarining 

“Jadidlar: milliy oʻzlik, istiqlol va davlatchilik 
gʻoyalari” mavzusidagi konferensiya ishtirok-
chilariga yoʻllagan murojaatida bugungi kunda 
yangi Oʻzbekistonda inson qadri ulugʻlanadi-
gan adolatli, erkin va obod jamiyat, xalqparvar 
davlat, farovon hayot barpo etishga qaratilgan 
islohotlarimiz jadid bobolarimizning ezgu 
gʻoya va dasturlariga har jihatdan uygʻun va 
hamohangligi taʼkidlandi. Kelgusida maʼnavi-
yat, maʼrifat sohasida qilinadigan ishlarda 
shunga qarab moʻljal olish, yoshlarni jadid-
chilik gʻoyalari asosida tarbiya qilish boʻyicha 
qator vazifalar belgilab berildi.

Prezidentimiz oʻtgan yil 22-dekabr kuni 
Respublika Maʼnaviyat va maʼrifat kengashi-
ning kengaytirilgan majlisidagi nutqida ham 
mavzuga alohida toʻxtalib, jumladan, bunday 
dedi: “Tarixdan maʼlum: Vatan va xalq taqdi-
riga nisbatan tahdidlar kuchaygan vaziyatda 
aynan millat fidoyilari — uygʻoq qalbli zi-
yolilar, shoir va adiblar, sanʼat namoyandalari, 
maʼnaviyat va maʼrifat sohasi xodimlari jasorat 
bilan maydonga chiqqanlar...

... Mamlakatimiz oʻz taraqqiyotining yangi, 
yuksak bosqichiga kirayotgan hozirgi paytda 
bizga jadid bobolarimiz kabi Gʻarb ilm-fani 
yutuqlari bilan birga, milliy qadriyatlar ruhida 
tarbiya topgan yetuk kadrlar suv bilan havodek 
zarur. Lekin ularni kim tarbiyalaydi? Albatta, 
oʻzimiz tarix saboqlari, zamon talablari asosida 
tarbiyalashimiz zarur”.

Bugun xorijiy mamlakatlarda oʻqiyotgan 
hamda mehnat qilayotgan oʻzbekistonlik yosh-
lar bilan ish olib borish, ularning huquq va 
manfaatlarini himoya qilish, yurtimiz taraqqi-
yotiga doir kreativ gʻoya va tashabbuslarini 
qoʻllab-quvvatlashga alohida eʼtibor qaratib 
kelinmoqda. Ushbu tizim doirasida xorijdagi 
fuqarolarga har tomonlama koʻmak koʻrsatish, 
duch kelayotgan muammolarini joyida bartaraf 
etish va moliyaviy qiyin ahvolda qolganlarni 
vatanga qaytarish borasida kompleks ishlar 
qilindi.

Islohotlarning taqdiri, natijasi, birinchi 
navbatda, kadrlar saviyasiga, davr va taraqqi-
yot talablariga nechogʻliq javob bera olishiga 
bogʻliq. Bir soʻz bilan aytganda, yoshlarning 
taʼlim-tarbiya olishi, kasb-hunar egallashi, ye-
tuk va komil shaxslar boʻlib ulgʻayishi yoʻli-
da zamonaviy, qulay, ilgʻor va innovatsion 
shart-sharoitlarni yaratib berish uchun Oʻz-
bekiston bor kuch va imkoniyatini ishga 
solmoqda. Yoshlar muammolarini oʻrganish 
va istiqbolli kadrlarni tayyorlash instituti-
ning 2018-2022-yillarda yoshlarga oid davlat 
siyosati ijrosi borasidagi hisobotida yoshlar 
tashkilotlari faoliyati bilan bir qatorda vazir-
liklar, idoralar va tizimlarning yoshlar yoʻna-
lishidagi faoliyati qamrab olingan. Hujjatdan 
yutuqlar bilan birga muammolar ham oʻrin ol-
gan. Bu yildan boshlab bunday hisobotni har 
yili tayyorlash nazarda tutilgan. Bu yoshlar 
siyosati borasidagi faoliyat natijadorligini ba-
holash va oʻzaro muvofiqlashtirishga xizmat 
qiladi. Zero, ulkan moliyaviy, tashkiliy resurs 
sarflanar ekan, qabul qilinayotgan dasturlar va 

rejalar aniq maqsadga qaratilishi va samarador 
boʻlishi kerak. Chunki maqsadimiz Uchinchi 
Renessans poydevorini yaratish, mamlakatimiz 
eng taraqqiy etgan davlatlar qatoriga chiqi-
shi uchun intellektual va maʼnaviy yetuk, ta-
shabbuskor yoshlarni yangi Oʻzbekistonning 
drayveriga aylantirishdan iborat. Yoshlar va 
biznesni qoʻllab-quvvatlash yili deb eʼlon qi-
lingan 2024-yilda mazkur ishlar koʻlami va 
mazmun-mohiyatiga koʻra yangi bosqichga 
chiqishi shubhasiz.

Boshlanishi 1-betda

MASʼULIYAT, 
HAMNAFASLIK VA RAGʻBAT

2024-yil — Yoshlar va biznesni qo‘llab-quvvatlash yili

Konstitutsiyamizning yangi tahriri-
da taʼlimga bagʻishlangan moddalar 
soni oshirilgani, mazmun-mohiyati ta-
komillashgani uni jamiyatning barcha 
jabhalarida toʻgʻridan-toʻgʻri va bevo-
sita qoʻllash amaliyotiga oʻtishimizdan 
dalolatdir.

Prezidentimizning 2021-yil 
24-dekabrdagi “Davlat oliy taʼlim 
muassasalarining akademik va tash-
kiliy-boshqaruv mustaqilligini taʼmin-
lash boʻyicha qoʻshimcha chora-tadbir-
lar toʻgʻrisida”gi, “Davlat oliy taʼlim 
muassasalariga moliyaviy mustaqillik 
berish chora-tadbirlari toʻgʻrisida”gi qa-
rorlari qabul qilinib, 2022/2023-oʻquv 
yilidan boshlab, moliyaviy mustaqillik 
davlat oliy taʼlim muassasalariga aka-
demik mustaqillik, tashkiliy-boshqaruv-
dagi mustaqillik sohasida qoʻshimcha 
vakolatlar berildi. Jumladan, taʼlim 
xizmatlari bozoridagi talabni inobatga 
olgan holda, toʻlov-kontrakt asosida 
oʻqitish qiymatini, talabalar toʻlov-kon-
trakt mablagʻlarini toʻlash muddatla-
rini belgilash va uzaytirish vakolati 
taqdim etildi. Bundan tashqari, taʼlim 
jarayoniga zamonaviy pedagogik tex-
nologiyalarni qoʻllay oladigan, ilmiy 
izlanish olib boradigan milliy hamda 
xorijlik professor-oʻqituvchi va muta-
xassislarni shartnoma asosida jalb qilish, 
oʻquv-ilmiy jarayonlarga jalb etilgan 
xorijlik mutaxas sislar mehnatiga haq 
toʻlash miqdorini bozor konyunkturasi-
dan kelib chiqib belgilashga oid qaror-
lar qabul qilish, professor-oʻqituvchilar 
shtat birliklarini kiritish meʼyorlarini 
ishlab chiqish, oʻz mablagʻlari hisobidan 
talabalar uchun stipendiya va grantlar 
ajratish kabi huquqlar nazarda tutilgan.

Yangi tahrirdagi Konstitutsiya-
mizning 51-moddasida “Oliy taʼlim 
tashkilotlari qonunga muvofiq 
 akademik erkinlik, oʻzini oʻzi boshqa-
rish, tadqiqotlar oʻtkazish va oʻqitish 
erkinligi huquqiga ega”, degan qoida 
mustahkam landi.

Yurtimizda oliy taʼlim tizimida 
soʻnggi yillarda katta oʻzgarishlar, mut-
laqo yangi tendensiyalar koʻzga yaqqol 
tashlanayotgani, ayniqsa, Bosh qo-
nunimizda taʼlimga oid normalarning 
mustahkamlangani soha xodimlarini 
ruhlantirdi. Bugun oʻz kasbining fidoyi-
si va ustasi boʻlgan, xalqaro mehnat bo-
zoridagi raqobatga munosib dosh bera 
oladigan, innovatsion fikrlaydigan, eng 
muhimi, sifat va natija uchun ishlab, 
mamlakat taraqqiyoti, xalq farovonli-
gi uchun munosib hissa qoʻshadigan 
kadrlarga ehtiyoj kuchayib borayotgan 
bir paytda sohada oʻtkazilayotgan islo-
hotlar juda muhim.

Taʼkidlash kerakki, yurtimizda-
gi bu jarayonlarda Jamoat  xavfsizligi 

 universiteti ham oʻz oldiga qoʻygan 
vazifalarni sidqidildan bajarishga 
harakat qilmoqda. 2021-yil 15-aprelda 
Prezidentimizning “Jamoat xavfsizligi-
ni taʼminlash sohasida professional 
kadrlarni tayyorlash tizimini yana-
da takomillashtirish chora-tadbirlari 
toʻgʻrisida”gi qarori qabul qilingan 
boʻlib, unda mamlakatimiz tinchligi va 
osoyishtaligiga boʻlgan har qanday tah-
didlarning oldini olish va jinoyatchilik-
ka qarshi kurashish sohasida yuqori 
malakali mutaxassislarni tayyorlash 
tizimini ilgʻor xalqaro standartlar 
asosida takomillashtirish, shuning-
dek, zamon talablaridan kelib chiqib, 
huquqni muhofaza qiluvchi organlar va 
Qurolli Kuchlarning kadrlar salohiyati-
ni oshirish maqsad qilingan.

Qarorga muvofiq, universitet qa-
tor yoʻnalishlar boʻyicha malakali 
kadrlarni maqsadli tayyorlashni amalga 
 oshiruvchi bazaviy oliy harbiy taʼlim va 
ilmiy-tadqiqot muassasasi etib belgilan-
gan, shuningdek, universitetning asosiy 
vazifalari va yoʻnalishlari qatoridan ja-
moat xavfsizligini taʼminlash boʻyicha 
faoliyatni samarali tashkil etishga qodir 
malakali mutaxassislarni tegishli ixti-
soslik va yoʻnalishlar boʻyicha chuqur-
lashtirilgan holda oʻqitish hamda ularni 
jangovar va jismoniy tayyorgarlikdan 
oʻtkazish orqali maqsadli tayyorlash 
kabi vazifalar oʻrin olgan.

Vazifalarni oʻz oʻrnida sifatli bajarish 
muhimdir. OTMda davlat taʼlim stan-
dartlari, unga muvofiq malaka talablari, 
oʻquv rejalari ishlab chiqildi, ushbu 
oʻquv rejalari uchun oʻquv dasturlari 
tayyorlanib, amaliyotda qoʻllanila bosh-
ladi. Birgina 2023/2024 oʻquv yili-
ning oʻzida 12 ta yangi mutaxassislik 
va yoʻnalishli fanlar taʼlim jarayoniga 
joriy etildi. Universitetda tahsil olayot-
gan barcha bosqich kursant va talaba-
lari yangi avlod darsliklari bilan toʻliq 
taʼminlandi. 

Oʻzgarish va yangilanishlar, yosh-
lar uchun yaratilayotgan sharoit va im-
koniyatlar samarasi talabalarimiz qoʻlga 
kiritayotgan yutuqlarda koʻrinayotir. 
Masalan, 2023-yilda 2 nafar kursant 
Prezident stipendiyasi va Islom  Karimov 
nomidagi stipendiya sohibi boʻldi. Kur-
santlar jamoasidan  Prezident stipendiya-
si sovrindori boʻlish sharafi ilk bor nasib 
etgani barchamizni quvontirdi. 

Kursant va talabalarning bilim 
 olishga intilishi oshayotgani fanlarni 
oʻzlashtirish koʻrsatkichi yuqorilab 
borayotganida ham koʻrinmoqda. Eng 
muhimi, ular bilim, vatanparvarlik va 
yuksak odob-axloq bilan bu imkoniyat-
larga munosib javob qaytarish zarur-
ligini ham aqlan, ham ruhan anglab 
yetmoqda.

Maʼnaviy targʻibot ishi el-yurtni yagona maqsad yoʻlida birlashtirishi, yoshlar 
qalbida vatanparvarlik, millat rivojiga daxldorlik tuygʻularini uygʻotishi, 
yanada muhimi, har bir kishida ertangi yanada farovon turmushimizga 

ishonchni mustahkamlashi zarur.
6 KUN MAVZUSI

Munosabat 

Bundan yetti yil avval mamlakatimizda 
boshlangan qamrovi keng islohotlar tizimi 
xalqni tinglash, odamlar bilan yuzma-yuz 
boʻlib, ochiq muloqotga kirishish, har bir shi-
koyat, fikr-mulohazaga jiddiy eʼtibor berib, 
muammolarni shu joyning oʻzida hal qilish, 
qoʻshni davlatlar oʻrtasida azaldan mavjud 
hamkorlik aloqalarini nainki tiklash, ularni 
yangi bosqichga koʻtarish, qon-qardoshlar 
bilan oʻzaro bordi-keldi qilishga xalaqit be-
rayotgan, ildizlari bir xalqlarni bir-biridan 
uzoqlashtiradigan sunʼiy toʻsiqlarni chetga 
surib tashlashdan boshlandi. Yaqin va uzoq 
kelajak bilan bogʻliq harakatlar strategiyasi 
ishlab chiqildi. Davlat va jamiyat boshqaru-
vida jiddiy tashkiliy oʻzgarishlar yuz berdi. 
Yillar oʻtar ekan, mamlakatimiz jahon ham-
jamiyati koʻz oʻngida yangi maʼnaviy ma-
qom va mavqeda namoyon boʻla boshladi.

Har bir davlat oldiga qoʻygan maqsad-mud-
daosidan kelib chiqib, oʻzining ichki va tashqi 
siyosatini belgilaydi. Bu ikki siyosat oʻzaro 
uygʻun holda maʼnaviy-axloqiy, chinakam in-
sonparvar qiyofaga ega boʻlgandagina millat 
ravnaqiga xizmat qiladi. Bir maqola sigʻimida 
aytganda, davlatimiz rahbarining qatʼiyati bi-
lan amalga oshirilgan birgina “Mehr” operat-
siyasi — urush harakatlari davom etayotgan 
Suriya, Iroq va Afgʻonistondan taqdir taqozosi 
bilan u yerlarga borib qolgan, suvsiz, yegulik-
siz doʻzax azobida yashayotgan 550 nafarga 
yaqin ayollar va bolalarning Vatanga olib 
kelinishi yangi Oʻzbekiston tashqi siyosati-

ning maʼnaviy qiyofasini dunyo hamjamiyati 
koʻz oʻngida namoyon etdi. Kuchli ijtimoiy 
himoya, davlat va jamiyat munosabatlarida 
inson omilining kuchayishi esa ichki siyosat-
ning muhim yoʻnalishiga aylandi. Madaniy-
maʼrifiy sohada yoshlarni komil insonlar qilib 
tarbiyalash bosh vazifa qilib belgilandi. 

Ahmadjon MELIBOYEV,
Oʻzbekistonda xizmat koʻrsatgan jurnalist

Shavkat Mirziyoyev “Agar jamiyat hayo-
tining tanasi iqtisodiyot boʻlsa, uning joni va 
ruhi maʼnaviyatdir. Biz yangi Oʻzbekistonni 
barpo etishga qaror qilgan ekanmiz, ikkita 
mustahkam ustunga tayanamiz. Birinchi-
si — bozor tamoyillariga asoslangan kuchli 
iqtisodiyot. Ikkinchisi — ajdodlarimizning 
boy merosi va milliy qadriyatlarga asoslan-
gan kuchli maʼnaviyat”, degan fikrni oʻrtaga 
tashladi. Respublika Maʼnaviyat va maʼri-
fat kengashining 22-dekabr kuni Prezident 
ishtirokida oʻtgan kengaytirilgan yigʻilishida 
kengash raisining maʼruzasini tinglar ekan-
man, shu ikkinchi ustun haqida oʻyladim.

Asrlar davomida dunyo tamadduni-
ni oʻzining qudratli nuri, taʼsir kuchi bi-
lan yoritib kelayotgan donishmand Shar-
qning ilmiy merosi, hikmat toʻla xazinalari, 
maʼnaviy-axloqiy qadriyatlari bugungi tala-
toʻpli zamonda ham oʻz ahamiyatini yoʻqot-
gan emas. Behisob iqtisodiy boylik, harbiy 
kuch-qudrat ham hal eta olmaydigan muam-
moni xalqimizga xos maʼnaviy komillik, fo-
zillik bilan hal etish mumkin, bunga misollar 
koʻp. Odob-axloq, ota-ona, ustoz-murabbiy-
larga hurmat-ehtirom, yon qoʻshnilar bilan 
samimiy munosabat, saxovat va bagʻrikeng-
lik Sharqda buyuk najotkor kuch ekaniga 
bu horgʻin dunyo necha bor ishonch hosil 
qilgan. Yillar oʻtib, shogirdlar ustozlik ma-
qomiga yetadi, ammo ilm-maʼrifatga bosh-
lagan murabbiylariga izzat-ikrom koʻrsatish 
fazilati qalblarini tark etmaydi. Shu bois, 

bugun tubdan yangilanayotgan jamiyatimiz-
da maʼnaviy-axloqiy tarbiyaga eʼtibor tobora 
kuchaymoqda. Negaki, endilikda hech bir 
mamlakat, hatto yirik mintaqa ham dunyodan 
uzilgan holda, ichki imkoniyatlari bilangina 
yashashi, olgʻa siljishi mumkin emas. 

Ofatday yopirilib kelayotgan umumdun-

yoviy muammolarni hech qaysi davlat bir 
oʻzi hal qila olmasligi ham aniq.  Shunday 
boʻlsa-da, harbiy musht, iqtisodiy kuch-
qudrat bilan oʻzgalarga oshkora bosim oʻt-
kazish, boshqa yoʻllarga daʼvat qilish, har 
bir millat oʻz taraqqiyot yoʻlini oʻzi mus-
taqil tanlash huquqiga egaligini tan olmas-
lik, “Yo biz bilan boʻlasan, yo... oʻzing bila-
san”, degan pisanda-poʻpisalar ozayayotgani 
yoʻq. Dunyo shunday bir pallaga kirdiki, 
ishing yurishsa ham kimgadir yoqmaysan, 
yurishmasa ham. Tang paytda ozroq qoʻl-
lab yuborish hisobiga bir joyingni oʻmarib 
ketishga tayyorlar bor. Yevropa, Amerika, 
Afrika, Janubiy Osiyo davlatlari iqtisodiy, 
siyosiy tuzilmalarga kirib, birgalikda harakat 
qilayotganiga biz aslo gʻashlik qilmaymiz. 
Bugun bu jarayon turkiy tilli davlatlarda ham 
boshlangan, Oʻzbekiston mazkur yangi bir-
likda faollashib borayotgan ekan, nega endi 
bundan xavotirga tushadilar?

 Fitrat domlaning “Sharq siyosati” riso-
lasida xavotirga tushishning asossizligi 
gʻoyat taʼsirchan koʻrsatib berilgan. “Af-
riqogʻa kirgan musulmonlar Amriqo va Af-
riqoni bosqon madaniy ovrupolilardek yerli 
xalqni bitirmak uchun tirishmadilar, — deb 
yozadi muallif. — Afriqoning Jazoir, Tu-
nis, Fas (Markaziy Afrika) kabi oʻrinlarini 
taraqqiy etdurdilar, xalqini tinchlanturdilar, 
ulardan buyuk odamlar yetushtirdilar. Sharq 
oʻzining tarixi, siyosati, hunari, insofi, adola-
ti, axloqi... bilan yuksalmish. Sharq madaniy 
yirtgʻuchi emas edi. Sharq bashariyatning 
yuksalishi uchun tirishar edi. Sharq madani-
yat oʻchogʻi, insof beshigi, axloq maktabi, 
bilim madrasasi edi... Sharq bilim, hunar 
yoʻlinda Ovrupa jahongirlari (kabi) oʻrtoq 
qoni(ni) ichmak, orqadosh uyin talamoq 
uchun emas, insonlik dunyosini yuksaltir-
moq uchun tirishardi...”.

Maʼnaviyat targʻibotchilari, ijodkor zi-
yolilar jadid bobomizning bu ulugʻ tahlilini 
unutmasligi kerak. Maʼnaviy targʻibot ishi 
el-yurtni yagona maqsad yoʻlida birlashti-
rishi, yoshlar qalbida vatanparvarlik, millat 
rivojiga daxldorlik tuygʻularini uygʻotishi, 
yanada muhimi, har bir kishida ertangi yana-
da farovon turmushimizga ishonchni mustah-
kamlashi zarur. Yangi Oʻzbekiston mafkurasi 
xalqimizning necha ming yillik hayotiy tu-
shuncha va qadriyatlariga asoslangan ezgu-
lik, odamiylik, yuksak gumanizm gʻoya-
lariga, erkin fikr rivojiga asoslanishini 
tushuntirib berish zarur. Dunyoda siyosiy 
kurash va raqobat keskinlashayotgan, iqti-
sodiy va boshqa manfaatlar ayovsiz toʻqna-
shayotgan bugungi chigal vaziyatda yashab 
qolmoqlikning, milliy yuksalishni yoʻqot-
maslikning bundan boshqa yoʻli yoʻq. 

Globallashuv jarayoni insoniyat uchun 
beqiyos yangi imkoniyatlar bilan birga, 
favqulodda murakkab muammolarni ham 
keltirib chiqarmoqda. Maʼnaviy qadriyat-
larga qarshi tahdid va xatarlar ortmoqda. 
Faqat oʻzini oʻylash, mehnatga, oila-
ga, farzand tarbiyasiga bepisand qarash, 
ayniqsa, isteʼmolchilik kayfiyati turli 
yoʻllar bilan yoshlar ongiga singdirilmoq-
da. Terrorizm, ekstremizm, transmilliy 
va kiber-jinoyatchilik, odam savdosi, 
narkotrafik kabi illatlar bilan yonma-yon 
yashamoqdamiz. Baʼzi hududlarda sunʼiy 
beqarorlikni yuzaga keltirish va bu 

buzgʻunchilik bilan osoyishtalikni buzish 
hollari mavjud.

Bunday paytda ijodkor ziyolilar har qan-
day mudroq jamiyatni harakatga keltiruvchi, 
fikr uygʻoqligini taʼminlovchi, aniq maqsad 
sari yoʻnaltiruvchi ilhombaxsh kuch sifatida 
maydonga chiqishi, adabiyot, sanʼat, teatr 
va kino sohasi oʻzining inson kamoloti bilan 
bogʻliq bosh vazifasiga yanada jiddiy kirish-
mogʻi zarur. 

Davlatimiz rahbari maʼnaviyat targʻi-
botchilari oldiga mafkura sohasida kuchli 
raqobatga hamisha tayyor turish, madaniy 
diplomatiya imkoniyatlaridan unumli foyda-
lanish, raqiblardan oldinda boʻlish vazifasini 
qoʻydi. Ijod ahli oʻz asarlarida dunyo bugun 
qaysi tomonga ogʻayotgani, qanday qadriyat-
lar eshigini qoqayotganini oʻzi ham bilmay 
turgan paytda uning chigal “manzara”si-
ni sharhlash bilan birga, bu holatda oʻzlik, 
milliy ruh va gʻururni saqlab qolish, hurriyat 
ildizlarini mustahkamlash, dunyoviy mulo-
qotni kengaytirish, jahon hamjamiyatining 
oldingi saflaridan joy olish yoʻllarini koʻrsa-
tib berishi talab etiladi. 

Biz oʻtmishdagi ajdodlarning nomlarini 
farzandlarimizga hamisha ibrat qilib koʻrsata-
miz. Chunki ular odob-axloqda, ilmga chan-
qoqlikda, maʼnaviy komillikda, nafsni ji-
lovlashda chinakam ibrat namunasi boʻlgan. 
Bunday fazilatli bir kishi voyaga yetayotgan 
ming-minglab yoshlarni hidoyat yoʻliga, 
ilm-maʼrifatga boshlashi, qalblarida vatanpar-
varlik, millatsevarlik tuygʻusini kuchaytirishi 
aniq. Hazrat Bahouddin Naqshbandning oldi-
ga otalar oʻz farzandlarini oʻqishga olib kelsa, 
piri murshid ular biror hunarni egal laganmi 
yoki yoʻqligini soʻrar, bordi-yu egallamagan 
boʻlsa, “Farzandingiz avval hunar oʻrgansin, 
qoʻlidan bir ish keladigan boʻlsin, keyin olib 
keling”, deb maslahat berar ekan. 

Bu talabning zamirida katta maʼno bor. 
Hunari bor bola vaqtini hech qachon behu-
da oʻtkazmaydi. Yaxshi-yomonning, foy-
da-ziyonning farqiga borib, oila, roʻzgʻor 
xarajatlarini tushunib ulgʻayadi. Vaqti kelib, 
oʻz farzandlariga ham shu ruhda tarbiya be-
radi. Shunday uzluksizlikka erishilgan joyda, 
shubhasiz, ijtimoiy adolat, maʼnaviy yetuklik 
va poklik qaror topadi. 

Tarbiyasizlik, johillik, odob-axloqqa zid 
xatti-harakatlar, maʼnaviy aynishlar, asosan, 
bekorchilikdan, birovning hisobiga kun 
koʻrishdan, pok va nopoklikni ajrata bilmas-
likdan kelib chiqadi. Bir ishning etagidan 
mahkam tutmagan bola  oilasiga, ota-onasi-
ga, jamiyatga koʻp tashvish keltiradi. Faqat 
shu emas, bitta bekorchi yoki tarbiyasizning 
yoniga ikkinchi bekorchi, uchinchi tarbiya-
siz qoʻshilsa, tuzatish qiyin boʻlgan yangi 
muam mo yuzaga keladi.

Hayotda har bir kishi bu yorugʻ olamda 
yashashdan maqsad-muddaosini oʻzi belgi-

laydi. Kimdir halol mehnat bilan rizq topish-
ni, farzandlarini toʻgʻrisoʻz, adolatli, el-yurt 
koriga yaraydigan insonlar qilib tarbiyalash-
ni oʻylaydi. Boshqa bir kishi hech narsani 
oʻyla maydi, boshini hech narsaga qotirmaydi, 
oʻtkinchi  hoyu havasga, kundalik huzur-halo-
vatga be riladi. Bunday kishilar bola tarbiyasi-
ni, ota-onalik, insoniylik burchlarini ham 
unutadi. Faqat shu emas, hayotda oʻz yoʻlini 
topa olmagan kishilar aksariyat hollarda bad-
jahl, qoʻrs, birovning dilini vayron qilmasa, 
koʻngli oʻrniga tushmaydigan, janjal koʻta-
rib, kimningdir tinchini buzib rohat qiladigan, 
lavozim kursisiga oʻtirsa, otasi tengi kishini 
sensiraydigan kimsalardir.

Bir qarashda bir-biriga zid bu ikki xil tur-
mush tarzi xususida nimalar deyish mumkin? 
Har bir kishi oʻzi ekkan, oʻzi parvarishla gan 
hosilni oʻradi. Dono xalq gʻaraz va hasad 
bilan yashaydigan, umrida savob ish qilma-
gan, faqat nafsini, shaxsiy manfaatini oʻylay-
digan kishilarni xushlamaydi, bundaylardan 
uzoqroq boʻlishni ep koʻradi va aksincha, 
imon-eʼtiqodli, halol-pok, elsevar kishilarni 
ulugʻlab, izzat-ikromini joyiga qoʻyadi.

Sharqda jamoa boʻlib yashash, oilaparvar-
lik, bolajonlik, turmushda uchrab turadigan 
muammolarni bamaslahat hal  qilish muhim 
boʻlsa, Gʻarb mamlakatlarida individuallik, 
oʻzi uchun sharoit yaratish, shaxsiy farogʻa-
tini oʻylash hissi ustunlik qiladi. Hech kim 
boshqa bir kishining shaxsiy hayotiga ara-
lashmaydi, muammolariga qiziqmaydi. 
Gʻarblik olimlarning qarashlaricha, jamiyat 
umumiylik, yakdillik sari intilmasligi kerak, 
bu tuzilma yakka-yakka kishilarning shaxsiy 
hayoti, erkinligi va turfa xil hoyu havaslari-
dan iborat emish. 

Sharqona tarbiya bir umr davom etadi-
gan, avloddan-avlodga oʻtadigan murakkab 
jarayon. Shu bois, maʼnaviyat targʻibotchisi 
bugungi talablar darajasida bilimli, sogʻlom 
fikrli, kuchli mushohada egasi boʻlishi ker-
ak. Mahallada turli millat vakillari, turli kasb 
egalari, turli dinlarga eʼtiqod qiluvchilar yon-
ma-yon istiqomat qiladi. Ular jamiyatning 
teng huquqli aʼzolari sifatida oʻzaro  ahil-inoq 
yashayotgani, bir-birlariga mehr-oqibat koʻr-
satayotgani jamiyatimizning katta yutugʻi. 
Mahalla boʻlib yashash bizga ota-bobo-
larimizdan qolgan buyuk meros. 

Uchrashuvda mamlakatimiz oʻquv yurt-
larida ona tilini oʻqitish bilan bogʻliq ma-
sala keng muhokama qilindi. Tilshunos 
olimlar tirik jonning hayoti uchun suv va 
havo qanchalik zarur boʻlsa, soʻz ham inson 
uchun xuddi shunday maqomga egaligi-
ni taʼkidlaydi. Til shunday buyuk qudrat-
ga egaki, uning vositasida deyarli barcha 
muam molarni hal qilsa boʻladi. Oʻz ona 
tilida, shu bilan birga, boshqa tillarda mu-
kammal soʻzlay oladigan, fikrini tiniq ifoda 
etishga qodir, soʻz va amali uygʻun kishi-
lar fazilat bobida komillikka yaqin turadi. 
Ulugʻ ajdodlarimiz bir emas, bir nechta 
tilni mukammal egallab, shu tillarda ham 
barakali ijod qilgani, kelajak nasllar uchun 
noyob ilmiy-maʼnaviy meros qoldirgani, bu 
xazi nadan hamon bahramand boʻlayotgani-
miz fikrimiz dalilidir.

Nutq mahorati toʻgʻrisida bunday mulo-
haza yuritayotganimizning boisi bor, albatta. 
Bugun kundalik hayotimizni telekoʻrsatuv-
lar, radioeshittirishlar, turli yigʻinlar, mash-
varatlar, bahs-munozaralarsiz tasavvur qilish 
qiyin. Har kuni turfa darajadagi notiqlar, 
jamiyat hayotida ijtimoiy faollik koʻrsatayot-
gan kishilar suhbatini tinglashga toʻgʻri kela-
di. Taassufki, ularning hammasida ham nutq 
mahorati, talaffuz qoidalariga toʻla rioya 
qilinmaydi. Ona tilimizga xos boʻlgan nozik, 
betakror iboralarni, xalq donishmandligi ifo-
dasi boʻlmish maqol va matallarni, taʼsirchan 
tashbehlarni oʻrinsiz ishlatish, maʼnosini 
buzib talqin qilish asabingizga tegadi. Shun-
day ekan, baʼzi rahbarlarning bundan bu-
yon ona tilini bir  oz yengil oʻqitish kerakligi 
toʻgʻrisidagi iddaosiga qoʻshilib boʻlmaydi. 
Olimlar ona tiliga eʼtibor susaygan joyda 
jinoyatchilik urchishi mumkinligini allaqa-
chon isbotlab bergan.

Uchrashuvda, shuningdek, kitobxonlikni 
maʼnaviy zaruratga aylantirish, kutubxo-
nalarni tarixiy, zamonaviy asarlar bilan boyi-
tish, shaxsiy kutubxonalar tarmogʻini ken-
gaytirish, mamlakatimizda nashr etilayotgan 
madaniy-maʼrifiy gazeta-jurnallar obunasi-
ni tashkil etish masalalari ham muhokama 
qilindi. Shu oʻrinda davlatimiz rahbarining 
milliy gʻoyamiz va maʼnaviyatimizning aso-
siy targʻibotchilari boʻlgan gazeta-jurnallarni 
oliy va oʻrta-maxsus oʻquv yurtlari kutub-
xonalariga bir nusxadan bepul yetkazib be-
rish lozimligi toʻgʻrisidagi topshirigʻi ayrim 
viloyatlarda bajarilmayotganini, bu ishga 
loqaydlik bilan qaralayotganini qayd etish 
zarur. Hamma loqaydliklar ichida maʼnaviy 
loqaydlik gʻoyat xavfli ekanini unutmaslik 
kerak.

IKKINCHI USTUN
yoxud siyosatning ma’naviy qiyofasi

YANGI O‘ZBEKISTON

Har qanday jamiyat ijtimoiy-siyosiy hayotida maʼlum davr va 
bosqichlar, muhim burilish nuqtalari boʻladi. Har bir rahbar oʻz 
faoliyatini u yoki bu darajadagi islohotlardan boshlaydi. Ammo davlat 
tarixiga, milliy taraqqiyot solnomasiga chinakam reformator boʻlib 
kirish, xalq hayoti, dunyoqarashi, ong-tafakkuri hamda turmush 
tarzini amalda oʻzgartirish hammaga ham nasib etmaydi. Dunyo 
davlatchilik tarixidan maʼlumki, koʻp hollarda siyosat shunchaki 
siyosat uchun yuritiladi, islohotlar jamiyatning maʼnaviy-axloqiy 
darajasi, xalqning iqtisodiy-ijtimoiy holati, insoniy haq-huquqlari 
bilan bogʻlanmagan, burilish nuqtalari rejasi adolat prinsiplari, qonun 
ustuvorligiga moslashmagan holda oʻtkaziladi. Qogʻozlarda aks etgan 
rejalar hayotga koʻchmaydi.


